
ᐅᖃᐅᓯᒃᓴᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᓐᓂ 
ᖁᕕᐊᓱᒃᑐᖓ ᓴᖅᑮᔭᕆᐊᒃᓴᖅ 2025 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᒃ ᑖᔅᓱᒧᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ 
ᓄᓇᑦᓯᐊᒧᑦ ᐊᒻᒪᓗ ᓄᓇᕘᒻᒧᑦ (WAO).  

ᐃᖅᑲᐅᒪᓪᓗᑎᒍᑦ 2025, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐱᓂᐊᕐᓂᕋᐃᓐᓇᖅᑕᒥᓂᒃ ᑲᔪᓰᓐᓇᓚᐅᖅᑐᑦ 
ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐃᓚᖏᓪᓗ ᓇᓕᒧᒌᒃᑎᑦᑎᒃᑰᖅᑐᒃᑯᑦ, ᑐᓴᐅᒪᑎᑕᐅᓂᒃᑯᑦ, ᐊᒻᒪᓗ ᐃᒃᐱᒍᓱᑦᑎᐊᕐᓂᒃᑯᑦ 
ᐃᑲᔪᖅᓱᖅᑕᐅᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᓕᕆᔾᔪᓯᐊᖓᒍᑦ. 

ᓯᕗᒧᑦ ᕿᒥᕐᕈᐊᖅᑎᓪᓗᑕ, ᓱᖏᐅᑎᖃᑦᑕᐃᓐᓇᐅᔭᕐᓂᐊᕐᓂᕋᖅᐳᒍᑦ ᐅᑭᐅᖅᑕᖅᑐᕐᒥ 
ᐃᖅᑲᓇᐃᔭᖅᑏᑦ ᐱᔭᕆᐊᖃᖅᐸᒃᑕᖏᓐᓄᑦ ᐊᓯᔾᔨᖅᐸᒃᑐᓄᑦ ᐊᑐᐃᓐᓇᐅᔭᖅᑎᓪᓗᑕ 
ᐊᒃᐱᕆᔭᑦᑎᓐᓂᒃ ᐱᔪᓐᓇᕐᓂᕐᒥᒃ, ᐅᔪᓐᓇᕐᓂᕐᒥᒃ, ᐊᒻᒪᓗ ᑭᒡᒐᖅᑐᐃᖃᑦᑕᕐᓂᕐᒥᒃ ᐅᓪᓗᑕᒫᑦ 
ᐃᖅᑲᓇᐃᔮᑦᑎᓐᓄᑦ ᐊᑐᐃᓐᓇᐅᔭᖅᐸᒃᑕᑦᑎᓐᓄᑦ. 

ᖁᔭᓐᓇᒦᒃ ᐅᒃᐱᕈᓱᐃᓐᓇᐅᔭᕋᕕᑦ ᐃᑲᔪᖅᓱᐃᓐᓇᐅᔭᕋᕕᓪᓗ. 

 
 
ᒪᐃᔭ ᓕᐸᐃᔾ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨ 

“ᐊᒃᓱᐊᓗᒃ ᖁᔭᓐᓴᒦᒃ ᐃᕐᖐᓈᖅᑕᖑᑎᒃᑯᑦ ᑎᑎᕋᓚᐅᖅᑕᕐᓄᑦ ᐅᓂᒃᑲᐅᓯᖃᓚᐅᕐᓂᕐᓄᓪᓗ. ᐅᓂᒃᑳᓚᐅᖅᐳᑎᑦ ᐃᓚᖏᓐᓂᒃ 
ᑐᑭᓯᓚᐅᙱᑕᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒥᒃᓵᓄᑦ ᐊᒻᒪᓗ ᐊᖏᖅᑕᐅᔪᓄᑦ 

ᖃᓄᐃᓐᓂᕋᖅᑕᐅᔪᓄᑦ. ᑕᒪᓐᓇ ᐅᕙᓐᓄᑦ ᐃᑲᔪᑦᑎᐊᖅᑐᖅ ᓯᕗᓂᒃᓴᒥ ᖃᓄᐃᓕᐅᕆᐊᖃᕐᓂᕆᔭᓐᓄᑦ.” 
 – ᐃᖅᑲᓇᐃᔭᖅᑎᐅᑉ ᐅᖃᖅᑕᖓ, ᕕᕗᐊᕆ 2026 

1. ᐱᔾᔪᑎᑖ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦᑕ 
1.1  ᑭᒃᑰᓂᕗᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᓄᓇᑦᓯᐊᕐᒧᑦ ᓄᓇᕗᒻᒧᓪᓗ (WAO) ᐱᑕᖃᓕᖅᑎᑕᐅᔪᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒧᑦ ᐃᑲᔪᖅᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᐊᓯᖏᓐᓗ ᑐᑭᓯᐊᔪᓐᓇᕐᓂᕐᒧᑦ ᑖᔅᓱᒥᖓ ᐱᖁᖁᔭᕐᒥᒃ 
ᐊᒻᒪᓗ ᓇᓕᐅᒃᑯᒫᓂᒃ ᐱᔪᒪᓂᕋᖃᑦᑕᕐᓂᖏᓐᓄᒃ.  

ᑎᑎᕋᕐᕕᒃ ᐱᑕᖃᓕᖅᑎᑕᐅᓚᐅᖅᑐᖅ ᐊᑖᒍᑦ ᐃᓚᖓ 107 ᑕᒪᐃᓐᓂ ᐅᑭᐅᖅᑕᖅᑐᕐᒥ ᐊᕕᒃᑐᖅᓯᒪᓂᐅᔪᓂ, ᓴᓇᔭᐅᓯᒪᓪᓗᓂᓗ 
ᐃᖕᒥᒃᑰᖓᓂᐊᕐᒪᑦ ᐃᓚᒋᔭᐅᙱᓪᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᐅᔪᓄᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᑐᐊᖑᓪᓗᓂ ᑲᓇᑕᒥ ᒪᕐᕉᖕᓄᑦ ᒪᓕᒐᓕᐅᕐᕕᐅᔫᖕᓄᑦ, ᑎᑎᕋᕐᕕᑐᐊᖑᓪᓗᓂᓗ ᑲᓇᑕᒥ ᐊᒃᑐᐊᙱᑦᑐᓂᑦ ᒐᕙᒪᒃᑯᓐᓄᑦ 
ᑎᒥᐅᔪᒧᑦ.  

ᒥᓂᔅᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᓄᓇᑦᓯᐊᕐᒧᑦ ᓄᓇᕗᒻᒧᓪᓗ 
ᐱᓕᕆᖃᑎᒌᒃᐸᒃᐳᑦ ᑎᒃᑯᐊᖅᑕᐅᓂᖓᓄᑦ ᐃᖅᑲᓇᐅᔭᖅᑏᑦ ᐅᖃᐅᔾᔨᔨ ᐊᒻᒪᓗ ᐅᖃᐅᔾᔨᔨᐅᑉ ᑐᒡᓕᐊ. ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᖓᑦ ᐅᓂᒃᑳᓲᖅ ᑕᕝᕗᖓᓪᓚᑦᑖᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᑕᖅᑮᑦ ᐱᖓᓱᑦ ᐊᓂᒍᕌᖓᑕ. ᐃᓛᒃᑰᓪᓚᑦᑖᖁᓪᓗᒋᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ 
(WAO), ᑖᓐᓇ ᒪᓕᒐᖅ ᐊᐅᓚᑎᑕᐅᔪᖅ ᑮᓇᐅᔭᖃᖅᑎᑕᐅᓪᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ 
ᐊᑭᓕᖅᑕᐅᕙᒃᖢᑎᒃ ᑕᐃᑲᙵᑦ ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᖁᑎᖏᓐᓂᒃ.  

ᒫᓐᓇᐅᔪᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐃᖅᑲᓇᐃᔭᖅᑏᑦ ᐅᑯᐊᖑᓪᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᖓ, 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑕ ᑐᒡᓕᐊ (ᐃᖅᑲᓇᐃᔮᖅ ᐃᓐᓄᒃᑕᐅᓯᒪᓚᐅᙱᑦᑐᖅ ᔪᓚᐃ 2025 – ᒫᑦᓯ 2026), ᐊᒻᒪᓗ 
ᐊᖓᔪᖅᑳᑉ ᐃᑲᔪᖅᑎᖓ.  

 
 *ᐃᒪᐃᒃᑲᓗᐊᖅᑎᓪᓗᒍ ᐊᒥᓱᒃᑲᓐᓃᑦ ᐱᔨᑦᑎᕋᐅᑏᑦ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC), 

ᑖᒃᑯᐊᑐᐊᖅ ᓴᓇᕝᕕᐅᔪᑦ ᐊᕕᒃᑐᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᐱᓕᕆᒐᔪᒃᑐᑦ ᑎᑎᕋᖅᑕᐅᓯᒪᔪᓂᒃ. 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 4 ᐅᑯᓇᓂ 20 

1.2  ᑭᓱᓕᕆᔨᐅᕕᑕ 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᕈᓘᔭᖅᑐᓂᒃ ᐃᑲᔪᖅᓲᑎᓂᒃ 
ᐊᒻᒪᓗ ᐃᑲᔪᖅᑕᐅᔾᔪᑎᓂᒃ ᐃᖅᑲᓇᐃᔭᖅᑐᓄᑦ ᐋᓐᓂᖅᓯᒪᔪᓄᑦ ᓄᓇᑦᓯᐊᒥᑦ ᐊᒻᒪᓗ ᓄᓇᕗᒻᒥᑦ.  

ᑖᒃᑯᓄᖓ ᐱᔨᑦᑎᕋᐅᑎᓄᑦ ᐃᓚᒋᔭᐅᔪᓐᓇᖅᑐᑦ: 

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᖃᐅᔨᒃᑲᐃᔾᔪᑎᓂᒃ ᐱᖃᑦᑕᕐᓂᖅ ᐃᖅᑲᓇᐃᔭᖅᑎ ᐱᔾᔪᑎᓪᓗᓂᐅᒃ. 

• ᐃᖅᑲᓇᐃᔭᖅᑏᑦ ᐃᑲᔪᖅᐸᒃᑕᖏᑦ ᑐᓴᐅᒪᖃᑦᑕᐅᑎᒋᔭᐅᕙᖕᓂᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓇᐅᒃᑯᓗᒃᑖᖅ.  

• ᕿᒥᕐᕈᐊᕐᓂᖅ ᑎᑎᖅᑲᖃᕐᕕᖕᓄᑦ ᓇᓗᓇᐃᖅᓯᔾᔪᑎᓂᒃ ᑐᑭᓯᕚᓪᓕᕐᓂᐊᕋᒥ 
ᐃᑲᔪᖅᓱᕐᓂᖅᓴᐅᔪᓐᓇᕐᓂᐊᕈᒥᓗ ᑲᒪᒋᔭᐅᔪᓂᒃ. 

• ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ (WSCC) ᐱᓕᕆᓂᖏᓐᓂᒃ ᐊᒻᒪᓗ ᐃᓱᒪᓕᐅᕈᑎᖏᓐᓂᒃ.  

• ᐃᑲᔪᖅᖢᑎᒃ ᐃᖅᑲᓇᐃᔭᖅᑎᓂᒃ ᐱᕙᒌᔭᐃᓪᓗᑎᒃ ᐊᒻᒪᓗ ᑐᓂᓪᓗᒋᑦ 
ᑖᒃᑯᓄᖓᓗᒃᑖᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐃᓱᓕᐅᕆᓂᕐᒧᑦ ᖁᕝᕙᓯᓕᕇᓄᑦ.  

• ᑐᕌᖅᑎᑦᑎᓗᓂ ᐱᓕᕆᔾᔪᔾᔭᐅᕙᒃᑐᓂ ᓄᓇᓕᖕᓄᑦ ᐱᓕᕆᔾᔪᔾᔨᓂᐅᔪᓄᑦ 
ᐱᓕᕆᕙᒃᑐᓄᑦ; ᐊᒻᒪᓗ 

• ᑐᓂᓯᓪᓗᑎᒃ ᓇᖕᒥᓂᖃᖃᑕᐅᔪᑦ ᑐᓴᖅᑎᑦᑎᔾᔪᑎᖏᓐᓂᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᔾᔪᑕᐅᓪᓗᑎᒃ 
ᐊᑐᐊᒐᑦ ᐊᒻᒪᓗ ᒪᓕᒐᑦ ᐊᓯᔾᔨᖅᑐᑦ. 

ᐃᖅᑲᓇᐃᔭᖅᑎᐅᑉ ᖃᐅᔨᒋᐊᕐᖓᕐᓂᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ ᖃᖓᑐᐃᓐᓇᐅᔪᓐᓇᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᓇᓪᓕᐅᒃᑯᒫᖅᑖᕋᓱᖕᓂᕐᒥᓂ ᐱᔾᔪᑎᖃᕈᓐᓇᖅᖢᓂᓗ ᓇᓕᐊᖕᓂᑐᐃᓐᓇᖅ ᐱᔾᔪᑕᐅᔪᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᔾᔪᓯᐊᖓᓄᑦ.  

ᖃᐃᔪᖄᓂᒃᓯᒪᓕᖅᑎᓪᓗᒍ, ᐱᔾᔪᑎᑕᖃᕌᖓᑦ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐱᔪᓐᓇᖃᖅᑐᑦ 
ᐅᖃᓕᒫᕈᓐᓇᖅᖢᓂᐅᒡᓗ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐱᔾᔪᑎᖓᓂ ᑐᑭᓯᕚᓪᓕᕈᓐᓇᕐᓂᐊᕋᒥ. ᑭᒡᒐᖅᑐᐃᔪᖃᕆᐊᖃᖅᐸᑦ ᐱᔾᔪᑕᐅᔫᑉ 
ᐊᐅᓚᑕᐅᓂᖓᓂ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ ᐅᓐᓂᕐᓗᖕᓂᐅᔪᒥ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ 
ᐅᖃᓕᕋᔭᖅᐳᖅ ᐃᖅᑲᓇᐃᔭᖅᑎᒧᑦ ᓂᕈᐊᒐᒃᓴᕆᔪᓐᓇᕋᔭᖅᑕᖏᓐᓂᒃ, ᓈᒻᒪᒃᑳᖓᓗ, ᑭᒡᒐᖅᑐᕈᓐᓇᕋᔭᖅᖢᓂᐅᒃ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐋᖅᑭᒃᓯᓇᓱᓲᖑᔪᑦ ᐊᑲᐅᙱᓕᐅᕈᑕᐅᔪᓂᒃ ᓇᓪᓕᐅᒃᑯᒫᖅᑖᕋᓱᒃᑐᑦ 
ᐱᔨᑦᑎᖅᑕᐅᕙᖕᓂᖏᓐᓂ, ᑭᓯᐊᓂ ᐊᔪᕐᓇᕌᖓᑦ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᑲᔪᕋᔭᕐᒥᔪᖅ 
ᐸᕐᓇᒐᓱᖕᓂᖓᓄᑦ ᑭᒡᒐᖅᑐᕋᔭᖅᖢᓂᐅᒡᓗ ᐃᓕᓴᕆᔭᐅᔪᒃᑯᑦ ᐅᓐᓂᕐᓗᖕᓂᐅᔪᒃᑦ ᐱᔾᔪᑎᑕᖃᕌᖓᑦ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐋᒃᑳᕈᓐᓇᖅᑐᖅ ᐃᑲᔪᒃᑲᓐᓂᕆᐊᒃᓴᖅ ᐱᔨᑦᑎᖅᑎᐅᔪᒥᒃ ᓇᓗᓇᙱᑦᑎᐊᖅᐸᑦ 
ᐱᑕᖃᙱᓐᓂᖓᓂᒃ ᑲᔪᓯᒃᑲᓐᓂᕈᑕᐅᔪᓐᓇᖅᑐᒥᒃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓᓄᑦ ᕿᒥᕐᕈᐊᖅᑕᐅᓂᖓᓄᓪᓘᓐᓃᑦ. 
ᖃᐅᔨᓴᖅᑕᐅᙱᔾᔪᑎᖃᑐᓐᓇᖅᑐᖅ ᐱᑕᖃᙱᓗᐊᕐᓂᖓᓄᑦ ᐋᓐᓂᐊᕐᓂᕐᒧᑦ ᓇᓗᓇᐃᖅᓯᔾᔪᑎᓂᒃ ᐅᕝᕙᓘᓐᓃᑦ ᒪᓕᒐᖅᑎᒍᑦ 
ᐱᔪᓐᓇᙱᓗᐊᕐᓂᖓᓄᑦ. ᑲᒪᒋᔭᐅᔪᓗᒃᑑᕐᓂ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᖃᐅᔨᓴᕋᔭᖅᑐᖅ ᐃᖅᑲᓇᐃᔭᖅᑎᐅᑉ 
ᖃᐅᔨᒃᑲᐃᔾᔪᑎᖏᓐᓂᒃ ᐃᑲᔪᕈᓐᓇᕐᓂᓕᒫᕐᒥᒍᑦ ᐃᑲᔪᕋᔭᖅᖢᓂᓗ ᐃᑲᔪᒃᑲᓐᓂᕈᓐᓃᓚᐅᙱᓐᓂᖓᓂ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᑦ ᐅᖃᐅᔾᔨᔪᖃᓪᓗᐊᙱᑦᑕᕌᖓᑦ, ᐊᓯᐊᓄᙵᐅᖁᔨᓇᓱᒃᐸᒃᑕᒍᑦ ᓯᓚᑖᓂ 
ᐃᑲᔪᕈᓐᓇᖅᑐᓄᑦ ᐃᖅᑲᓇᐃᔭᖅᑏᑦ ᐃᑲᔪᖅᓱᖅᑕᐅᖅᑎᐊᕐᓂᐊᕐᒪᑕ. ᐊᑐᓂ ᑲᒪᒋᔭᐅᔪᖅ ᑲᒪᒋᔭᐅᕙᒃᑐᖅ ᐊᔾᔨᐅᙱᑦᑐᑎᑐᑦ.  

“ᐱᓕᕆᖃᑎᒋᓪᓗᒋᑦ ᖁᕕᐊᓇᑦᑎᐊᖅᐳᖅ, ᐊᓯᔾᔨᖅᑎᑦᑎᕙᒃᑲᕕᑦ ᒫᓐᓇ ᐃᒪᐃᓕᖓᖅᑰᔨᔪᓐᓇᕋᓗᐊᖅᑎᓪᓗᒍ. 
ᐅᒃᐱᕈᓱᒍᓐᓇᐃᓐᓇᐅᔭᖅᑐᖓ ᖁᕕᒌᓇᐅᔭᖅᖢᒍᓗ ᒥᒃᓯᖃᑦᑎᐊᖅᑐᒥᒃ ᖃᓄᖅᑑᕈᑎᖃᖅᑎᑦᑎᖃᑦᑕᕋᕕᑦ 

ᐅᖃᐅᔾᔪᖅᓱᑦᑎᐊᖅᖢᑎᓪᓗ. ᐅᕙᓐᓄᑦ ᐱᕐᔪᐊᖑᓚᐅᖅᐳᖅ.” –  
ᐃᖅᑲᓇᐃᔭᖅᑎᐅᑉ ᐅᖃᖅᑕᖓ, ᓯᑎᐱᕆ 2025 

ᐱᔪᓐᓇᐅᑎᓕᕆᓂᕐᒧ ᑲᑎᒪᔩᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᖏᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ ᖃᐃᔪᑦ



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 5 ᐅᑯᓇᓂ 20 

2. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓂᑦ ᓇᐃᓈᖅᓯᒪᔪᖅ 2025 

2.1  ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᖔᖅᑐᑦ ᓇᐃᓈᖅᓯᒪᔪᖅ 

ᑕᒪᐃᑎᒍᑦ ᑲᒪᒋᔭᐅᔪᑦ ᖃᓄᐃᓕᖓᓂᖏᑦ: 
ᐊᕐᕌᒍᕆᔭᕗᑦ ᓴᖅᑭᑦᑎᓚᐅᖅᐳᖅ ᑕᒪᐃᓐᓂᒃ ᐊᔪᐃᓐᓈᕈᑎᐅᓂᒃ ᐱᕕᒃᓴᕐᓂᒡᓗ ᐅᑭᐅᖅᑕᖅᑐᕐᒥ ᓄᓇᓕᑦᑎᓐᓂᓄᑦ. 
ᐊᑭᑐᓂᖅᓴᐅᕙᓪᓕᐊᓂᖓ ᐊᓐᓇᐅᒪᓇᓱᖕᓂᖅ, ᐃᖅᑲᓇᐃᔭᕐᕕᖕᒥ ᐊᒃᓱᕈᕈᑕᐅᔪᑦ, ᐊᒻᒪᓗ ᐊᔾᔨᐅᙱᖦᖢᑎᒃ ᐱᓪᓚᕆᐅᔪᑦ 
ᐱᔨᑦᑎᕐᓂᕐᒥ ᐅᖓᓯᒃᑐᓄᑦ ᓴᙱᒃᑎᒋᐊᖅᑎᑦᑎᓚᐅᖅᐳᖅ ᐱᒻᒪᕆᐅᓂᖓᓂᒃ ᐱᔭᐅᔪᓐᓇᖅᑐᓂᒃ ᑭᒡᒐᖅᑐᖅᑕᐅᓂᖅ ᐊᒻᒪᓗ 
ᑐᓴᐅᒪᖃᑦᑕᐅᑎᑦᑎᐊᖃᑦᑕᕐᓂᖅ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᑐᕌᒐᖃᐃᓐᓇᖅᐳᑦ ᑭᖑᕙᓗᐊᕋᑎᒃ ᐃᑲᔪᕐᓂᕐᒥᒃ, 
ᐃᑲᔪᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᑐᑭᓯᐊᓂᕐᒥᒃ ᐱᔪᓐᓇᐅᑎᒥᖕᓂᒃ, ᐅᓐᓂᕐᓗᓂᐅᑉ ᐊᖅᑯᑎᖓᒎᑦᑎᐊᕐᓂᕐᒧᑦ, ᐊᒻᒪᓗ 
ᐃᑲᔪᖅᐸᒃᖢᑎᒃ ᐃᑲᔫᓯᐊᖅᑖᕐᓂᕐᒥᒃ ᐃᑲᔪᖅᓱᖅᑕᐅᓂᕐᒥᒡᓗ ᐊᑐᐃᓐᓇᖃᕐᕕᒋᔭᖏᓐᓂᒃ. ᐅᐱᒍᓱᒃᐳᒍᑦ 
ᐃᑲᔪᖅᓱᖃᑦᑕᕐᓂᕆᔭᑦᑎᓐᓄᑦ ᐃᖅᑲᓇᐃᔭᖅᑎᓂᒃ ᑕᒪᐃᓐᓂ ᓄᓇᑦᓯᐊᕐᒥ ᓄᓇᕗᒻᒥᓗ ᐱᔨᑦᑎᕋᐅᑎᓄᑦ ᑐᙵᕕᖃᖅᑐᓂᒃ 
ᐃᒃᐱᒍᓱᑦᑎᐊᓂᕐᒥᒃ, ᓇᓕᒧᒌᒃᑎᑦᑎᓂᕐᒥᒃ, ᐊᒻᒪᓗ ᐃᓕᖅᑯᓯᕐᓂᒃ ᑐᓯᐅᒪᓂᒥᒃ. 

ᐱᑕᖃᕆᐊᖃᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓄᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒧᑦ ᒪᓕᒋᐊᓖᑦ, ᐃᓚᖓ 15. ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐅᑯᓂᖓ ᐃᓚᖃᕆᐊᖃᖅᐳᖅ:  

a) ᖃᔅᓯᐅᓂᖏᑦ ᑎᑎᖃᖅᑯᑏᑦ ᑎᑎᕋᕐᕕᐅᑉ ᑲᒪᒋᔭᖏᓐᓂᒃ; 
b) ᐊᑯᓂᐅᓂᖓ ᐊᑐᓂ ᑎᑎᖅᑲᖁᑎ ᒪᑐᐃᖓᓯᒪᖕᒪᖔᖅ; 
c) ᐊᑲᐅᙱᓕᐅᕈᑏᑦ ᐱᖃᓯᐅᑎᔪᑦ ᐊᑐᓂ ᑎᑎᖅᑲᖁᑎᖕᒧᑦ; 
d) ᑭᓱᓕᒫᖏᓐᓄᑦ ᑐᑭᓯᒋᐊᕈᑎᒃᓴᑦ ᐱᔨᑦᑎᕋᖅᑕᐅᔫᑉ ᑐᙵᕕᖓᓄᑦ; ᐊᒻᒪ 
e) ᑭᓱᒃᑲᓐᓂᑐᐃᓐᓇᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᐅᑉ ᐃᓱᒪᒋᔭᖓᓂ ᐊᒻᒪ ᐅᖃᐅᔾᔪᖅᓱᕆᐊᖃᕐᓂᖓᓂ. 

2025-ᒥ, ᐃᑲᔪᓚᐅᖅᑐᒍᑦ 298-ᓂᒃ ᐊᔾᔨᐅᙱᑦᑐᓂᒃ ᐃᖅᑲᓇᐃᔭᖅᑎᓂᒃ ᓄᓇᑦᓯᐊᕐᒥᑦ ᓄᓇᕗᒻᒥᓗ, 11%-ᑎᒋ 
ᐊᒥᓲᓂᖅᓴᐅᓪᓗᑎᒃ ᐊᕐᕌᒎᓚᐅᖅᑐᒥᑦ. ᐊᕐᕌᒎᓵᓚᐅᖅᑐᓂ, ᐅᒥᓲᓂᖅᓴᐅᖏᓐᓇᖅᐸᓪᓕᐊᔪᑦ ᐃᖅᑲᓇᐃᔭᖅᑏᑦ ᐅᑎᖃᑦᑕᕐᓂᑰᔪᑦ 
ᐱᔨᑦᑎᖅᑕᐅᒃᑲᓐᓂᕈᒪᓪᓗᑎᒃ. 21-ᓂᒃ ᐃᖅᑲᓇᐃᔭᖅᑎᖃᓚᐅᖅᐳᒍᑦ ᐊᒥᓱᐃᖅᓱᖅᖢᑎᒃ ᐱᔨᑦᑎᖅᑕᐅᓚᐅᖅᑐᓂᒃ, ᐊᓪᓚᒡᕕᖕᒥ 
ᑲᒪᒋᔭᐅᔪᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 346-ᖑᓕᖅᖢᑎᒃ 2025-ᒥ. ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 
ᒪᑐᐃᖓᔅᓲᔭᖅᑎᒋᓂᖏᑦ ᐊᑯᓐᓂᖓᓂ 159.8-ᓂᒃ ᐅᓪᓗᖃᓚᐅᖅᐳᑦ, ᑕᐃᒪᐃᖃᑦᑕᓚᐅᕆᓪᓗᓂ ᐊᕐᕌᒍᓚᐅᖅᑐᓂ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐋᖅᑭᒋᐊᖅᑎᑦᑎᓚᐅᖅᐳᖅ ᐅᓂᒃᑳᓕᐅᕐᓂᕐᒧᑦ ᖃᓄᐃᑦᑑᑕᐅᓂᕋᖅᑕᐅᔪᓂᒃ 
ᐱᒋᐊᓕᓵᕐᓂᖓᓂ 2025 ᒪᓕᒃᓴᕐᔫᒥᓕᕐᓂᐊᕋᑦᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐊᑐᐊᒐᖏᓐᓂᒃ, ᐊᒻᒪᓗ ᓇᓗᓇᙱᓐᓂᖅᓴᐅᓂᐊᕐᒪᑦ ᓇᐅᒃᑯᑦ ᐃᖅᑲᓇᐃᔭᖅᑏᑦ ᑐᓗᖅᑕᕈᑎᖃᕈᓐᓇᓕᓲᖑᖕᒪᖔᑕ. 
ᐊᒥᓱᕈᖅᐹᓪᓕᖅᑎᓚᐅᖅᑕᕗᑦ ᐱᔾᔪᑕᐅᔪᓄᑦ ᖃᓄᐃᑦᑑᑕᐅᓂᕋᖅᑕᐅᔪᑦ 16-ᓂᑦ 29-ᓄᑦ, ᐊᕕᒃᑐᖅᖢᑎᒍᑦ “ᑕᒪᐃᓐᓅᖓᔪᑦ” 
ᖃᓄᐃᑦᑑᑕᐅᓂᕋᖅᑕᐅᔪᑦ ᖃᐅᔨᓐᓇᕐᓂᖅᓴᐅᔪᓄᑦ. ᐆᒃᑑᑎᒋᓪᓗᒍ: 2024-ᒥ, ᖃᓄᐃᑦᑑᑕᐅᓂᕋᖃᑦᑕᓚᐅᖅᑕᕗᑦ 
ᐱᔾᔪᑎᖃᖅᑐᓗᒃᑖᑦ ᓇᓪᓕᐅᒃᑯᒫᖅᑖᕈᓐᓇᕐᕐᓂᕐᒧᑦ ᐊᑖᒍᑦ “ᐊᖏᖅᑕᐅᓂᖓ ᓇᓪᓕᐅᒃᑯᒫᖅᑖᕋᓱᖕᓂᖅ.” ᐊᓯᔾᔨᖅᓯᒪᔭᕗᑦ 
ᐅᓂᒃᑳᓕᐅᕐᓂᖅᐳᑦ ᐊᖅᑭᒋᐊᓚᐅᖅᑕᕗᑦ ᐅᓂᒃᑳᓕᐅᖃᑦᑕᕐᓂᖅᐳᑦ ᑕᒪᓐᓇ ᒪᕐᕈᐃᓕᖅᑲᖓᓕᕐᓂᐊᕐᒪᑦ 
ᖃᓄᐃᑦᑑᑕᐅᓂᕋᖅᑕᐅᔫᖕᓄᑦ: ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ: 
ᑎᒥᒥᒎᖅᑐᖅ ᐊᒻᒪᓗ ᐊᖏᖅᑕᐅᓂᖓ ᓇᓪᓕᐅᒃᑯᒫᖅᑖᕋᓱᖕᓂᖅ: 
ᐃᓱᒪᒥᒎᖅᑐᖅ. ᑕᒪᓐᓇ ᐊᔪᕐᓇᕐᓂᖅᓴᐅᔾᔪᑕᐅᓗᐊᖅᖢᓂ ᐊᕐᕌᒍᓚᐅᖅᑐᓂᑦ 
ᐊᓯᔾᔨᕐᓂᑰᔪᓂᒃ ᖃᐅᔨᓇᓱᒋᐊᒃᓴᖅ, ᖃᐅᔨᔾᔪᑎᒋᕚᓪᓕᓛᕋᓱᒋᔭᕗᑦ 
ᓯᕗᒧᒃᐸᓪᓕᐊᓪᓗᑕ.  

ᐊᑐᖃᑦᑕᖅᓯᒪᓂᕆᔭᖓᒍᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ, 
ᐊᑐᐃᓐᓇᐅᔪᑦ ᐅᓂᒃᑳᓕᐊᑦ ᓴᖅᑭᔮᖅᑎᑦᑎᓚᐅᖅᑐᑦ ᐊᕕᒃᓯᒪᓂᖏᑦ 
ᓇᓪᓕᐅᒃᑯᒫᖅᑖᕋᓱᒃᑐᑦ ᐱᔨᑦᑎᖅᑕᐅᕙᒃᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ ᐃᒪᓐᓇᐅᒐᔪᖃᑦᑕᓚᐅᕋᓗᐊᖅᖢᑎᒃ 70% ᓄᓇᑦᓯᐊᕐᒥᐅᑦ 
ᓇᓪᓕᐅᒃᑯᒫᖅᑖᕋᓱᒃᑐᑦ, ᐊᒻᒪᓗ 30% ᓄᓇᕗᒻᒥᐅᑦ ᓇᓪᓕᐅᒃᑯᒫᖅᑖᕋᓱᒃᑐᑦ. 
ᑕᐃᒪᙵᓂᑦ 2019-ᖑᓚᐅᖅᑎᓪᓗᒍ, ᑕᑯᓚᐅᖅᑕᕗᑦ ᖃᔅᓯᐅᓂᖏᑦ 
ᐊᓯᔾᔨᖅᐸᓪᓕᐊᓪᓗᑎᒃ ᐃᓛᓐᓂᒃᑯᓪᓗ 50/50 ᓇᓂᒧᒌᑲᓴᖃᑦᑕᓚᐅᖅᖢᑎᒃ, 
ᑭᓯᐊᓂ ᓄᓇᕗᑦ ᖄᖏᐅᑎᓚᐅᖅᓯᒪᙱᑦᑐᖅ ᓄᓇᑦᓯᐊᕐᒥᑦ, ᑐᖔᓂ ᐋᒡᒋᓯ 
2025. ᑭᖑᓪᓕᕐᒥ ᒪᕐᕉᖑᓚᐅᖅᑑᖕᓂ ᐊᕐᕌᒎᑉ ᑎᓴᒪᐅᓕᖅᑎᑕᐅᓯᒪᓂᖓᓂᑦ, 
55%-ᖑᓪᓗᑎᒃ ᓄᓇᕗᒻᒥᑦ ᓇᓪᓕᐅᒃᑯᒫᖅᑖᕋᓱᒃᑐᑦ ᐊᒥᓲᓂᖅᓴᐅᓂᑰᔪᑦᒃ 
ᓄᓇᑦᓯᐊᕐᒥᑦ 45%-ᖑᔪᓂᑦ ᓇᓪᓕᐊᒃᑯᒫᖅᑖᕋᓱᒃᑐᓂᑦ ᐱᓚᐅᖅᑐᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 6 ᐅᑯᓇᓂ 20 

ᐱᔨᑦᑎᕋᐅᑎᖏᓐᓂᒃ. ᓴᖑᓂᐊ ᐊᒥᓱᓂᒃ ᐱᔾᔪᑎᖃᕈᓐᓇᕋᓗᐊᖅᑎᓪᓗᒍ, ᐃᓚᒋᔭᐅᓪᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂᑦ ᓄᓇᕗᒻᒥ ᑲᒪᒋᔭᕆᐊᖃᖅᑐᓄᑦ ᑲᒪᔨᓄᑦ ᑕᐃᑯᙵᐅᖁᔨᔪᑦ, ᐅᔾᔨᕈᓱᑲᑕᖕᒥᔪᒍᑦᑕᐅᖅ ᐃᖅᑲᓇᐃᔭᖅᑏᑦ 
ᓈᒻᒪᒃᓴᙱᓐᓂᕋᑲᑕᖕᓂᖏᓐᓂᒃ ᐊᑯᓂᐅᑎᒋᕙᖕᓂᖏᓐᓂᒃ ᑕᒪᓐᓄᓗ ᐃᓱᒪᒃᓴᖅᓯᐅᕈᑕᐅᓪᓗᐊᕆᓪᓗᓂ. ᕿᒥᕐᕈᐊᖅᖢᒋᑦ 
ᑭᒡᓕᓯᓂᐊᖅᑕᐅᓚᐅᖅᑐᑦ 2025-ᒥ, ᐊᑯᓐᓂᖅᓱᖅᑕᐅᓪᓗᑎᒃ, ᓄᓇᕗᒻᒥ ᓇᓪᓕᐅᒃᑯᒫᖅᑖᕋᓱᒃᑑᑉ ᐱᓕᕆᐊᖑᔪᒥ ᑎᑎᖅᑲᑎᒍᑦ 
ᓴᓂᕐᕙᒃᓯᒪᔪᖁᑎᖓ ᒪᑐᐃᖓᔅᓲᔭᕐᓂᖅᓴᐅᖃᑦᑕᖅᑐᖅ 20-ᓂᒃ ᐅᓪᓗᕐᓂᒃ ᓄᓇᑦᓯᐊᕐᒥᑦ ᓇᓪᓕᐊᒃᑯᒫᖅᑖᕋᓱᒃᑑᑉ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᖁᑎᖓᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ.  

ᐊᒻᒪᒃᑲᓐᓂᖅ, ᕿᒥᕐᕈᐊᖅᖢᑎᒍᑦ ᐊᔾᔨᐅᙱᓐᓂᖏᓐᓂᒃ ᓇᓪᓕᐅᒃᑯᒫᖅᑖᕋᓱᒃᑐᑦ ᐱᔨᑦᑎᖅᑕᐅᕙᒃᑐᑦ ᐊᕐᕌᒍᒥ, ᓄᓇᑦᓯᐊᕐᒥᐅᑕᐃᑦ 
ᓱᓕ 55%-ᖑᓇᔭᖅᑐᑦ ᑲᒪᒋᔭᐅᔪᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ – ᑭᓯᐊᓂ ᕿᒥᕐᕈᐊᖅᖢᒋᑦ ᒪᑐᐃᖓᔪᑦ 
ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ, ᒪᑐᐃᖓᔅᓲᔭᖅᑎᒋᓂᖓᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐱᔨᑦᑎᖅᑕᐃᒃᑲᓐᓂᖃᑦᑕᕐᓂᖏᓐᓄᑦ, ᑕᑯᓪᓗᒍ ᑕᖅᑕᒫᑦ ᑲᑎᖅᓱᖅᑕᐅᔪᑦ ᖃᔅᓯᐅᓂᖏᑦ, ᓄᓇᕗᒻᒥ ᓇᓪᓕᐅᒃᑯᒫᖅᑖᕋᓱᒃᑐᑦ 
ᒫᓐᓇᐅᔪᖅ ᐊᒥᓲᓂᖅᓴᐅᓕᖅᑐᑦ ᓄᓇᑦᓯᐊᕐᒥᑦ. ᑲᒪᓇᖅᑐᖅ ᐱᕙᓪᓕᐊᓂᖓ ᓇᐅᑦᑎᓱᖅᑕᐅᓪᓗᐊᖅᖢᓂᓗ ᓯᕗᒧᒃᐸᓪᓕᐊᓪᓗᑕ.  

ᐱᓕᕆᖃᑎᒋᔭᐅᕙᖕᓂᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ: 

ᑎᑎᕋᕐᕕᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᐃᖕᒥᒃᑰᖅᑐᖅ ᐃᓚᒋᔭᐅᙱᑦᑎᐊᖅᖢᓂᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᓴᙱᔪᒥᒃ ᑲᔪᓯᓂᖃᑦᑎᐊᖅᑐᒥᒡᓗ 
ᐱᓕᕆᖃᑎᒋᕙᒃᑲᓗᐊᖅᖢᓂᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᒃᑯᒫᖅᑖᕋᓱᐊᕐᓂᕐᒧᑦ ᐱᔨᑦᑎᕋᖅᑏᑦ, ᐱᓕᕆᖃᑎᒌᖕᓂᕆᔭᕗᑦ ᐊᖓᔪᖅᑳᑉ ᐊᓪᓚᒡᕕᖓᓗ ᐊᔪᕐᓇᖅᓯᖕᒪᑦ.  

ᓴᓇᔭᐅᓂᖓᑕ ᐊᖏᖃᑎᒌᒍᑎ ᐱᔭᐅᔭᕆᐊᖃᖅᑐᖅ ᓇᓗᓇᐃᖅᑕᐅᓂᖏᓐᓄᑦ ᐱᓕᕆᐊᒃᓴᑦ, ᑲᒪᒋᔭᒃᓴᑦ, ᐊᒻᒪᓗ ᓂᕆᐅᒋᔭᐅᔪᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ, ᐊᒻᒪᓗ ᐃᑲᔪᖅᓱᕐᓂᕐᒧᑦ ᐱᓕᕆᖃᑎᒌᑦᑎᕐᓂᕐᒥᒃ ᓯᕗᒧᒃᐸᓪᓕᐊᓪᓗᑕ. ᑐᑭᓯᐊᓪᓗᑕ ᑕᒪᓐᓇ 
ᐱᓕᕆᐊᕆᔭᐅᕙᓪᓕᐊᕙᒌᑐᐃᓐᓇᕆᐊᓕᒃ, ᐱᓕᕆᖃᑎᒌᖕᓂᖅᑕᖃᕆᐊᓕᒃ ᑕᒪᒃᑭᒃ ᐊᓪᓚᒡᕖᒃ ᐃᓚᐅᖃᑕᐅᓂᐊᕐᒪᑎᒃ 
ᐊᖏᖃᑎᒌᒡᓗᑎᒡᓗ ᑐᕌᕆᔭᐅᔪᓂᒃ ᓯᕗᒧᒃᐸᓪᓕᐊᓪᓗᑕ.  

ᓈᒻᒪᑐᐃᓐᓇᕆᐊᖃᕐᒥᔪᖅ, ᐱᔾᔪᑎᒋᓪᓗᒍ ᐊᔪᕐᓇᕐᓂᖓᑕ ᐱᓕᕆᖃᑎᒌᖕᓂᐅᔪᖅ ᓇᓗᓇᐅᖅᑕᐅᔪᖅ, ᐱᖓᔪᒋᔭᖃᕐᓂᐊᕐᓗᓂ 
ᐊᖏᖃᑎᒌᒃᑎᑦᑎᓇᓱᒃᑎᐅᓇᔭᖅᑐᒥᒃ ᐊᖏᖃᑎᒌᒍᑎᒧᑦ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᑲᔪᓯᓂᕆᔭᐅᕙᒃᑐᖅ 
ᓇᓕᒧᒌᒃᑎᑦᑎᒐᓗᐊᕐᒪᖔᑦ, ᑐᑭᓯᓇᑦᑎᐊᕋᓗᐊᕐᒪᖔᑦ, ᐊᔾᔨᒌᒃᑎᑦᑎᒐᓗᐊᕐᒪᖔᓪᓗ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐃᖅᑲᓇᐃᔭᖅᔮᑦ ᐊᓪᓚᒡᕕᖓᓗ ᐊᓯᔾᔨᑕᐅᔪᑦ:  
2025-ᖑᑎᓪᓗᒍ, ᐱᐅᓯᕚᓪᓕᖅᑎᑦᑎᓇᓱᐃᓐᓇᓚᐅᖅᐳᒍᑦ ᐱᔨᑦᑎᖃᑦᑕᕐᓂᕆᔭᑦᑎᓐᓂᒃ, ᑭᓯᐊᓂ ᑐᓗᖅᑕᕈᑎᑕᖃᓚᐅᖅᐳᖅ.  

ᐊᕐᕌᒎᖕᓂᒃ 2-ᓂᒃ ᕿᓂᐊᓪᓚᓚᐅᖅᖢᑕ, 2025 ᐱᒋᐊᓚᐅᖅᐳᖅ ᐃᖅᑲᓇᐃᔮᑦ ᐅᓐᓄᒃᑕᐅᓯᒪᔪᐃᓐᓇᐅᓪᓗᑎᒃ, ᐃᓚᒋᔭᐅᓪᓗᑎᒃ 3 
ᐅᓪᓗᓕᒫᖅᐸᒃᑐᑦ ᐃᖅᑲᓇᐅᔮᑦ: 1 ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓ, 1 ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑕ ᑐᒡᓕᐊ ᐊᒻᒪᓗ 
ᐊᖓᔪᖅᑳᑉ ᐃᑲᔪᖅᑎᖓ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑕ ᑐᒡᓕᐊ ᐃᖃᓗᖕᓂ ᐊᓪᓚᒡᕕᓚᐅᖅᑐᖅ, ᑭᓱᖃᖅᑎᖅᑕᐅᓚᐅᖅᖢᓂᓗ 
ᐊᓯᒃᑲᓐᓂᐊᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᓄᑦ ᐊᓪᓚᒡᕕᖓᓂᒃ ᐱᑕᖃᓕᖅᑎᑦᑎᔪᓐᓇᕐᓂᐊᕐᒪᑦ. ᑐᒡᓕᐊ ᐃᖅᑲᓇᐃᔭᖅᑎᓪᓗᒍ 
ᐃᑲᔪᑦᑎᐊᖃᑦᑕᓚᐅᕋᓗᐊᖅᖢᓂ, ᑭᖑᓂᐊᒍᑦ ᐃᓱᒪᒋᔭᐅᓚᐅᖅᐳᖅ ᐱᓕᕆᐊᒃᓴᑦ ᐊᑯᓂᐅᔪᒧᑦ ᓈᒻᒪᒋᓇᔭᓚᐅᙱᒻᒪᐅᒃ. 
ᐅᖃᐅᔾᔨᔨᐅᑉ ᑐᒡᓗᐊ ᓄᖅᑲᓚᐅᖅᐳᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᔪᓚᐃᒥ, ᑕᐃᒪᐅᑎᓪᓗᒍᓗ ᑕᖅᑭᖓᓂ 
ᐊᓪᓚᒡᕕᖓ ᒪᑐᔭᐅᓚᐅᕆᓪᓗᓂ.  

ᐃᖅᑲᓇᐃᔮᓂ ᐊᓯᔨᕐᓂᐅᔪᑦ ᖃᐅᔨᓴᒃᑲᓐᓂᕈᓐᓇᖅᑎᑦᑎᓚᐅᖅᐳᖅ ᐱᔭᕆᐊᓕᖏᓐᓂᒃ ᑐᒡᓕᐊᓄᑦ ᐱᓕᕆᐊᓄᑦ, 
ᑐᕌᒐᓪᓗᐊᑕᕆᓪᓗᑎᒃᑯᒃ ᓴᙱᒃᑎᑦᑎᒋᐊᖅᑎᑕᐅᓂᖓ ᐱᔨᑦᑎᖃᑦᑕᕐᓂᖅ. ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ ᐅᖃᐅᔾᔨᔨᐅᑉ ᑐᒡᓕᐊᑕ 
ᐃᖅᑲᓇᐃᔮᖓ ᓅᑕᐅᓚᐅᑲᒋᐊᒃᓴᖓᓂᒃ ᔭᓗᓇᐃᒧᑦ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᑕᐅᓰᓐᓇᕐᒥᒃ 
ᐊᓪᓚᒡᕕᖃᕈᓐᓇᕐᓂᐊᕐᒪᑦ, ᐃᖅᑲᓇᐃᔭᖅᑏᑦ ᐱᔨᑦᑎᖅᑕᐅᓂᖏᑦ ᑕᐃᒫᑦᑕᐃᓐᓇᐅᖏᓐᓇᕐᓂᐊᕐᒪᑦ ᑲᔪᓰᓐᓇᕐᓗᓂᓗ, 
ᐱᒋᐊᓕᓵᖅᑐᖅ ᐅᖃᐅᔾᔨᔨᐅᑉ ᑐᒡᓕᐊ ᐃᑲᔪᖅᓱᖅᑕᐅᑎᓪᓗᒍ ᑕᕝᕙᑦᑎᐊᖑᓪᓗᓂ. ᕿᒥᕐᕈᒃᑲᓐᓂᓛᕈᒪᓚᐅᖅᑕᕗᑦ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᐅᑉ ᐋᖅᑭᒃᓯᒪᓂᖏᓐᓂᒃ ᐃᖏᕐᕋᓂᕐᒥ ᐱᔪᓐᓇᕐᓂᖅᑕᖃᓕᖅᐸᑦ.  

ᑐᒡᓕᐊᓂᒃ ᐃᖅᑲᓇᐃᔭᖅᑎᒃᓴᖅᓯᐅᓕᓚᐅᖅᑐᒍᑦ ᐊᒃᑑᐸ 2025-ᒥ ᓇᓗᓇᐃᖅᑕᐅᑦᑎᐊᓚᐅᖅᖢᓂᓗ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᖅᑲᓇᐃᔭᖅᑎᑭᒃᓴᕐᔪᐊᓚᐅᕐᓂᖓᓂᒃ ᓲᕐᓗ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ. ᑭᖑᓪᓕᕐᒥ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᖅᓱᖃᑦᑕᕐᓂᑰᔪᑦ ᐃᓚᖏᓐᓂ, ᓲᕐᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᖃᕆᓴᐅᔭᓕᕆᓂᕐᒧᒧᑦ, ᑭᓯᐊᓂ ᐊᕐᕌᒎᓵᓚᐅᖅᑐᓂ ᐱᑦᑕᐃᓕᒪᖃᑦᑕᓚᐅᖅᑐᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᑭᒡᓕᖃᒻᒪᕆᖕᓂᕋᓚᐅᖅᖢᒡᓗ ᐃᑲᔪᕈᓐᓇᕐᓂᕐᒥᓂ 
ᓯᕗᒧᒃᐸᓪᓕᐊᓪᓗᑕ.  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 7 ᐅᑯᓇᓂ 20 

ᐃᖅᑲᓇᐃᔭᖅᑎᓄᑦ ᐅᖃᐅᔾᔨᔨᑐᐊᖑᓪᓗᖓ ᓄᓇᑦᓯᐊᕐᒧᑦ ᓄᓇᕗᒻᒧᓗ, ᐃᖕᒥᒃᑰᖓᓗᖓ 
ᐃᖅᑲᓇᐃᔭᖅᑎᒃᓴᖅᓯᐅᖁᔭᐅᓚᐅᖅᑐᖓ, ᐊᙳᑎᓯᒪᐃᓐᓇᖁᔭᐅᓪᓗᖓᓗ ᑲᒪᒋᔭᓐᓄᑦ ᐅᓂᒃᑳᓕᐅᕆᐊᖃᕐᓂᓐᓄᓪᓗ, ᑭᓯᐊᓂ 
ᑕᒪᓐᓇ ᐊᔪᕐᓇᖅᑐᒻᒪᕆᐅᓚᐅᖅᑐᖅ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐱᔭᒃᓴᖃᓗᐊᖅᐸᒌᕌᓂᓗᐊᕐᒪᑦ.  

ᐃᖅᑲᓇᐃᔭᖅᑎᒃᓴᖅᓯᐅᕐᓂᐅᑉ ᐱᒋᐊᖅᐸᓪᓕᐊᓂᖓᓂ, ᖁᔭᓕᑦᑎᐊᖅᑐᒍᑦ ᐃᑲᔪᖅᑕᐅᓚᐅᕋᑦᑕ ᐊᓪᓚᒡᕕᖓᓄᑦ 
ᓂᕈᐊᖅᑐᓕᕆᔨᒻᒪᕆᐅᑉ ᓄᓇᑦᓯᐊᕐᒧᑦ. ᓂᕈᐊᖅᑐᓕᕆᔨᒻᒪᕆᒃ ᐃᑲᔪᓚᐅᖅᑐᖅ ᐱᓇᔫᑎᑦ ᕿᒥᕐᕈᐊᖅᑕᐅᓂᖏᓐᓂ ᐱᒻᒪᕆᐅᔪᒥᒡᓗ 
ᐊᔾᔨᒌᙱᑎᑦᑎᙱᖦᖢᓂ ᐅᖃᐅᔾᔪᓚᐅᖅᐳᖅ.  

ᐱᓇᔫᑎᑦ ᕿᒥᕐᕈᐊᖅᑕᐅᕌᓂᖕᒪᑕ, ᒪᕐᕉᖑᓚᐅᖅᑑᒃ ᐅᖃᐅᔾᔨᔨᐅᑉ ᑐᒡᓕᐊᑕ ᐃᖅᑲᓇᐃᔮᖓᓄᑦ ᐱᑐᐃᓐᓇᕆᐊᓕᐅᓚᐅᖅᑑᒃ, 
ᐊᒻᒪᓗ ᐊᒡᕕᐊᕈᑎᑕᖃᕐᓂᕐᒧᑦ, ᒥᓂᔅᑕ ᒪᑲᐃᑉ ᐊᓪᓚᒡᕕᖓ ᐃᑲᔪᖅᑐᐊᐃᓐᓅᓕᓚᐅᖅᑐᑦ. 
ᐃᖅᑲᓇᐃᔭᖅᑎᒃᓴᖅᓯᐊᑦᑎᐊᕈᓐᓇᓚᐅᖅᑐᒍᑦ ᐃᑲᔪᖅᑕᐅᓪᓗᑐ ᓄᓇᑦᓯᐊᑉ ᒐᕙᒪᖓᑕ ᐃᖅᑲᓇᐃᔭᖅᑐᓕᕆᔨᒃᑯᖏᓐᓄᑦ, 
ᑭᓯᐊᓂᒃᑲᓐᓂᖅ, ᓇᓗᓇᐃᖅᓯᕐᔪᐊᓚᐅᖅᑐᖅ ᐱᓕᕆᔾᔪᓯᐊᕆᔭᐅᔪᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖓᓂᒃ ᐊᒻᒪᓗ ᐊᓪᓚᒡᕕᒃ ᐃᑲᔪᖅᑕᐅᑦᑎᐊᕆᐊᖃᕐᓂᖓᓂᒃ, ᐱᓗᐊᖅᑐᒥᒃ 
ᐊᓯᔾᔨᖅᐸᓪᓕᐊᓂᐅᔪᖃᕌᖓᑦ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᑕᐃᒪᐃᑦᑑᔪᓂᑦ ᑎᑎᕋᕐᕕᑐᐊᖑᓪᓗᓂᓗ ᑲᓇᑕᒥ ᐊᒃᑐᐊᙱᑦᑐᓂᑦ ᒐᕙᒪᒃᑯᓐᓄᑦ 
ᐱᓕᕆᕝᕕᖏᓐᓄᑦ. ᒪᕐᕉᒃ ᐃᖅᑲᓇᐃᔮᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐃᓕᖅᑯᓯᖃᕐᕕᐅᕙᒃᑐᑦ ᐃᖕᒥᒃᑰᖅᑐᓂᑦ 
ᑳᓐᑐᕌᖃᖅᑎᐅᔪᑎᑐᑦ – ᐃᖅᑲᓇᐃᔭᖅᑎᒋᔭᐅᙱᑦᑐᒍᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ 
ᐅᕝᕙᓘᓐᓃᑦ ᒐᕙᒪᒃᑯᓐᓄᑦ. ᐅᖃᐅᔾᔨᔩᑦ ᐃᓐᓇᖅᓯᐅᑎᑖᖅᐸᙱᑦᑐᑦ ᐃᑲᔫᑎᒃᓴᖅᑖᖅᐸᙱᖦᖢᑎᒡᓗ ᐊᒻᒪᓗ ᓇᖕᒥᓂᖅ 
ᑮᓇᐅᔭᕐᒥᓂᒃ ᐊᑐᕆᐊᖃᓲᖑᓪᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ ᐊᑭᓕᖅᓱᕆᐊᓕᖏᓐᓄᑦ 
ᐅᑎᕐᕕᐅᓕᖅᐸᒃᖢᑎᒃ.  

ᑕᑯᓪᓗᑕ ᐊᓯᑦᑕ ᐅᖃᐅᔾᔨᔨᐅᖃᑎᕗᑦ ᑲᓇᑕᒥ ᐋᖅᑭᒃᓯᒪᓂᖏᓐᓂᒃ, ᓇᓗᓇᙱᑦᑎᐊᖅᑐᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑦ ᐊᓯᔾᔨᖅᐸᓪᓕᐊᔭᕆᐊᖃᓛᕐᓂᖓᓂᒃ ᐊᙳᑎᓯᒪᐃᓐᓇᕈᓐᓇᕐᓂᐊᕋᒥ ᐊᒥᓱᕈᖅᐸᓪᓕᐊᔪᓄᑦ ᐃᖅᑲᓇᐃᔭᖅᑎᓄᑦ.  

ᐊᔾᔨᑲᓴᒋᓛᕆᔭᕗᑦ ᒪᓕᒐᖃᕐᕕᐅᔫᒃ ᐊᖏᑎᒋᓂᒃᑯᑦ ᐅᑯᐊᖑᓪᓗᑎᒃ ᐳᕆᓐᔅ ᐊᐃᑦᕗᑦ ᕿᑭᖅᑕᖓ ᐊᒻᒪᓗ ᔫᑳᓐ.  

ᐳᕆᓐᔅ ᐊᐃᑦᕗᑦ ᕿᑭᖅᑕᖓ 2-ᓂᒃ ᐅᓪᓗᓕᒫᖅᐸᒃᑑᖕᓂᒃ ᐅᖃᐅᔾᔨᔨᖃᖅᑐᖅ 1-ᒥᒡᓗ ᑎᑎᕋᕐᕕᓕᕆᔨᒥᒃ. ᖃᒪᒋᔭᖃᓲᖑᔪᑦ 
ᖃᓂᒋᔮᓂ 26-ᓂᒃ ᐃᖅᑲᓇᐃᔭᖅᑎᓂᒃ ᐊᕐᕌᒍᑕᒫᑦ. ᑕᒪᓐᓇ ᑐᑭᖃᕋᔭᖅᐳᖅ ᐊᑐᓂ ᐅᖃᐅᔾᔪᐃᔨ 13−ᓂᒃ ᐃᖅᑲᓇᐃᔭᖅᑎᓂᒃ 
ᑲᒪᒋᔭᕆᐊᖃᖅᐸᖕᓂᖏᓐᓂᒃ.  

ᔫᑳᓐ 2.75 ᐅᓪᓗᓕᒫᖅᐸᒃᑐᓂᒃ ᐃᖅᑲᓇᐅᔮᓖᑦ ᐅᖃᐅᔾᔨᔨᓂᒃ, ᑎᑎᕋᕐᕕᓕᕆᔨᖃᙱᖦᖢᑎᒃ ᑎᑎᕋᐅᓯᕆᔭᖏᓐᓂ, ᐊᒻᒪᓗ 
ᑲᒪᒋᔭᖃᖅᐸᒃᖢᑎᒃ 105-ᓂᒃ ᐃᖅᑲᓇᐃᔭᖅᑎᓂᒃ ᐊᕐᕌᒍᑕᒫᑦ. ᑕᒪᓐᓇ ᑐᑭᖃᕋᔭᖅᐳᖅ ᐊᑐᓂ ᐅᖃᐅᔾᔪᐃᔨ 38 ᖃᓂᒋᔮᓂ 
ᑲᒪᒋᔭᕆᐊᖃᖅᐸᖕᓂᖏᓐᓂᒃ.  

ᐊᒻᒪᒃᑲᓐᓂᖅ, ᑕᒪᒃᑭᒃ ᐊᓪᓚᒡᕖᒃ ᐹᓂ ᑕᐃᔭᐅᔫᒃ ᐃᑲᔪᖅᓱᖅᑕᐅᕙᒃᑑᑦ ᐃᓚᒋᔭᐅᒐᒥᒃ ᒐᕙᒪᒃᑯᓐᓄᑦ ᐱᓕᕆᕝᕕᖓᓄᑦ – ᔫᑳᓐ 
ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑕ ᐊᑖᒎᖅᖢᓂ ᐊᒻᒪᓗ ᐳᕆᓐᔅ ᐊᐃᑦᕗᑦ ᕿᑭᖅᑕᖓ ᐃᖅᑲᓇᐃᔭᖅᑎᓄᑦ, ᐊᓕᓐᓂᐊᒃᑲᓐᓂᕐᓂᕐᒧᑦ 
ᐃᓄᖏᓐᓄᓪᓗ ᐱᓕᕆᕝᕕᖓᓄᑦ ᐊᑖᒎᖅᖢᑎᒃ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ ᒪᓕᒐᖃᕐᕕᐅᔪᓂᑦ ᐊᔾᔨᑲᓴᒋᓛᕆᓇᔭᖅᑕᖓ ᒫᓂᑑᐸ  ᓇᓪᓕᐅᒃᑯᒫᖅᑖᕋᓱᐊᖅᑐᑦ 
ᐱᔨᑦᑎᖅᑕᐅᓂᖏᑎᒍᑦ. 8 ᐅᓪᓗᓕᒫᖅᐸᒃᑐᓂᒃ ᐃᖅᑲᓇᐅᔭᖅᑏᑦ ᐅᖃᐅᔾᔨᔨᐅᓂᕐᒧᑦ ᐃᖅᑲᓇᐃᔮᖃᖅᑐᑦ ᐊᒻᒪᓗ ᑲᒪᒋᔭᐅᔪᑦ 
ᐃᖅᑲᓇᐃᔭᖅᑏᑦ ᖃᓂᒋᔮᓂ 275-ᖑᕙᒃᖢᑎᒃ ᐊᕐᕌᒍᑕᒫᑦ. ᐊᑐᓂᓂ ᐅᖃᐅᔾᔨᔨ ᑲᒪᒋᔭᖃᖅᐸᒃᑐᖅ ᖃᓂᕆᔮᓂ 34-ᓂᒃ 
ᐃᖅᑲᓇᐃᔭᖅᑎᓂᒃ ᐊᕐᕌᒍᑕᒫᑦ. ᒫᓂᑑᐸᐅᑉ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᐃᓚᒋᔭᐅᔪᖅ ᐱᓕᕆᕝᕕᖓᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᓇᑕᐅᑉ ᓯᓚᑖᓂᙶᖅᑐᓕᕆᔨᒃᑯᓪᓗ. 

ᑕᐃᒪᐃᓕᖓᙱᖦᖢᓂᓕ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᒪᕐᕉᖕᓂᒃ ᐅᓪᓗᓕᒫᖅᐸᒃᑑᖕᓂᒃ ᐅᖃᐅᔾᔨᔨᐅᔫᖕᓄᑦ 
ᐃᖅᑲᓇᐃᔮᖃᖅᑐᖅ ᐊᑕᐅᓯᕐᒥᒡᓗ ᐊᖓᔪᖅᑳᑉ ᐃᑲᔪᖅᑎᖓ. ᑲᒪᒋᔭᖃᖅᐸᒃᑐᒍᑦ ᖃᓂᕆᔮᓂ 346 ᐱᓕᕆᐊᖑᔪᒥ ᑎᑎᖅᑲᑎᒍᑦ 
ᓴᓂᕐᕙᒃᓯᒪᔪᑦ ᐊᕐᕌᒍᑕᒫᑦ, ᐃᑲᔪᖅᓱᖅᑕᐅᓗᐊᙱᖦᖢᑕ ᓯᓚᑖᓂᙶᖅᑐᓄᑦ. 2025-ᒥ, ᑲᒪᒋᔭᐅᔪᑦ ᐱᓗᐊᖅᑐᒥᒃ ᐊᑕᐅᓯᕐᒧᑦ 
ᐅᖃᐅᔾᔨᔨᒧᑦ ᑲᒪᒋᔭᐅᓚᐅᖅᑐᑦ, ᑭᓯᐊᓂ ᐃᖅᑲᓇᐃᔮᑦ ᐃᓐᓄᒃᓯᒪᔪᐃᓐᓇᐅᓐᓂᕈᑎᒃ ᑲᒪᒋᔭᐅᔪᑦ ᐊᑯᓐᓂᖅᓱᖅᖢᒋᑦ 173-
ᖑᓇᔭᖅᑐᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐊᑐᓂ ᐅᖃᐅᔾᔨᔨᐅᔪᒧᑦ.  

ᑲᒪᒋᔭᑦᑕ ᖄᒃᑲᓐᓂᐊᒍᑦ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᑐᐊᖑᔪᖅ ᑲᒪᒋᔭᖃᕆᐊᖃᖅᖢᓂ ᐱᓕᒻᒪᒃᓴᖅᑎᑕᐅᓂᖏᓐᓂᒃ ᐊᒻᒪᓗ 
ᑲᔪᓯᑦᑎᐊᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑕ ᑐᒡᓕᐊ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ 
ᐃᖅᑲᓇᐃᔭᖅᑏᑦ, ᑕᒪᕐᒥᒃ ᐅᓂᒃᑳᓕᐊᕆᔭᐅᔭᕆᐊᓖᑦ (ᐊᕐᕌᒎᑉ ᑎᓴᒪᐅᓕᖅᑎᑕᐅᓯᒪᓂᖓᓂ ᐊᒻᒪᓗ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᑦ), 
ᐊᒻᒪᓗ ᐊᓪᓚᒡᕕᖕᒥ ᐊᓪᓚᒡᕕᓕᕆᓂᐅᔪᑦ ᐃᓚᒋᔭᐅᓪᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ ᐱᔭᕆᐊᖃᖅᑕᖏᑦ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ. ᑖᔅᓱᒪ ᑎᑎᕋᕐᕕᐅᑉ ᖃᓄᐃᓕᖓᓂᕆᓗᒃᑖᕆᔭᖏᑦ ᑐᙵᕕᖃᖅᑐᑦ ᐊᑕᐅᓯᕐᒧᑦ 
ᐃᓄᖕᒧᑦ.  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 8 ᐅᑯᓇᓂ 20 

ᐊᓪᓚᒡᕕᒃ ᐱᔭᕆᐊᖃᖅᑕᒥᓂᒃ ᐱᖃᑦᑕᐃᓐᓇᕋᓗᐊᖅᑎᓪᓗᒋᑦ, ᒫᓐᓇᐅᔪᖅ ᐱᓕᕆᐊᒃᓴᖃᖅᑎᒋᔭᕗᑦ ᐊᒻᒪᓗ ᑲᒪᒋᔭᒃᓴᓗᒃᑖᖏᑦ 
ᐃᑲᔫᑎᒃᓴᓄᑦ ᐊᒃᓱᕈᕐᓇᕈᑕᐅᓪᓗᑎᒃ ᐊᑯᓂᐅᔪᒧᓪᓗ ᑲᔪᓯᔪᓐᓇᕋᔭᙱᖦᖢᓂ ᒫᓐᓇᐅᔪᖅ ᐃᖅᑲᓇᐃᔮᑦ ᐋᖅᑭᒃᓯᒪᓂᕆᔭᖏᑎᒍᑦ.  

ᑎᑎᕋᕐᕕᓕᕆᓂᖅ ᐃᓱᒪᒋᓪᓗᒍ, ᐅᒃᐱᕈᓱᒃᑐᖓ ᓈᒻᒪᒃᑲᔭᕐᓂᖓᓂᒃ ᐊᐃᑉᐸᖓᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᒃᑕᖃᒃᑲᓐᓂᖅᐸᑦ ᓄᓇᕗᒻᒥ. ᐊᑐᓂ ᐊᓪᓚᒡᕕᒃ 2-3ᓂᒃ ᐅᖃᐅᔾᔨᔨᖃᓪᓗᐊᖅᑐᖅ 1-2-ᓂᒡᓗ ᑎᑎᕋᕐᕕᓕᕆᔨᐅᔪᓂᒃ. 
ᑖᓐᓇ ᐊᔾᔨᖃᖅᑎᑦᑎᓇᔭᖅᑐᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᒃ ᐊᓯᖏᓐᓄᑦ ᒪᓕᒐᖃᕐᕕᐅᔪᓄᑦ, ᐅᖃᐅᔾᔨᔩᓪᓗ 
ᑲᒪᒋᔭᖃᑦᑎᐊᕈᓐᓇᕐᓂᖅᓴᐅᓕᕋᔭᖅᖢᑎᒃ ᒪᓕᒐᖅᑎᒍᑦ ᑲᒪᒋᔭᕆᐊᖃᖅᑕᒥᓂᒃ ᐊᒻᒪᓗ ᑭᒡᒐᖅᑐᑦᑎᐊᕈᓐᓇᕐᓂᖅᓴᐅᓇᔭᖅᖢᑎᒃ 
ᐃᖅᑲᓇᐃᔭᖅᑎᓂᒃ ᐃᑲᔪᖅᑕᐅᔭᕆᐊᓕᖕᓂᒃ. ᓈᒻᒪᒃᑲᔭᕐᒪᖔᑦ ᐊᓪᓚᒡᕖᒃ ᒐᕙᒪᓪᓗᐊᑕᒥᓄᑦ ᐃᓚᒋᔭᐅᖔᓪᓕᐊᕐᒪᖔᑎᒃ 
ᐃᓱᒪᒃᓴᖅᓯᐅᕈᑕᐅᓪᓗᐊᕐᒥᔪᖅ.  

ᐊᒻᒪᒃᑲᓐᓂᖅ, ᑲᒪᒋᔭᐅᔪᑦ ᑲᒪᒋᔭᒃᓴᓪᓗ ᐊᒥᓱᕈᖅᐸᓪᓕᐊᑎᓪᓗᒋᑦ, ᓴᙱᒡᓕᒋᐊᖅᑎᑕᐅᓪᓚᕆᒋᐊᖃᓛᖅᑐᑦ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᓱᕈᑏᑦ ᐃᖅᑲᓇᐃᔭᖅᑏᑦ ᖃᓄᙱᑦᑎᐊᕐᓂᖏᓐᓄᑦ, ᑎᒥᐅᑉ ᐱᔪᓐᓇᕐᓂᕆᔭᖓᓄᑦ, ᐊᒻᒪᓗ 
ᐱᔨᑦᑎᕋᐅᑏᑦ ᑲᔪᓰᓐᓇᕐᓂᖏᓐᓄᑦ. ᖃᔨᓴᖅᑕᐅᓯᒪᔪᑦ ᓴᖅᑭᔮᖅᑎᑦᑎᓂᑯᑦ ᑭᒃᑯᑐᐃᓐᓇᐃᑦ ᐃᖅᑲᓇᐃᔮᕐᒥᓂ ᑕᑯᒐᔪᒃᑳᖓᒥᒃ 
ᐃᓱᒪᒥᒍᑦ ᐊᔪᕈᑎᓕᖕᓂᒃ, ᑖᒃᑯᐊ ᐃᒃᐱᒋᔭᖃᑐᐃᓐᓇᕆᐊᖃᖅᐳᑦ ᐃᒃᐱᒋᔭᒥᒍᑦ ᐃᓱᒪᒥᒍᓪᓗ ᐊᒃᓱᕈᕐᓇᖅᑐᖅᓯᐅᕐᓂᕐᒥᒃ. 
ᐱᔪᓐᓇᙱᒃᑯᑎᒃ ᓈᒻᒪᒃᑐᓂᒃ ᐃᑲᔫᑎᓂᒃ, ᖃᓄᐃᙱᑦᑎᐊᕐᓂᕐᒧᑦ ᐃᑲᔫᑎᒃᓴᑦ, ᐅᕝᕙᓘᓐᓃᑦ ᑎᒥᐅᓪᓗᓂ ᐃᑲᔪᖅᓱᖅᑕᐅᓂᕐᒥᒃ, 
ᑖᒃᑯᐊ ᐊᔪᐃᓐᓈᕈᑕᐅᔪᑦ ᐃᓱᒫᓗᖕᓂᖅᓴᐅᔾᔪᑕᐅᔪᓐᓇᖅᑐᑦ, ᑕᖃᓗᐊᓕᕈᑕᐅᔪᓐᓇᖅᖢᑎᒃ, ᑕᒪᐃᑎᒍᓪᓗ ᐊᔪᕐᓇᕈᓐᓇᖅᖢᓂ 
ᖃᓄᐃᙱᑦᑎᐊᖏᓐᓇᕆᐊᒃᓴᖅ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᖁᐊᖅᓵᕐᓇᖅᑐᓂᒃ ᑕᑯᒐᔪᒃᐸᒃᐳᑦ ᐃᑲᔪᕌᖓᒥᒃ ᐃᖅᑲᓇᐃᔭᖅᑎᓂᒃ 
ᓇᓪᓕᐅᒃᑯᒫᓕᕆᓇᓱᒃᑎᓪᓗᒋᑦ. ᐱᔪᓐᓇᖅᑕᑦᑎᓐᓂᒃ ᑎᑎᕋᕐᕕᑦᑎᓐᓂ ᐃᑲᔪᖅᓱᐃᓂᕐᒧᑦ ᖃᓄᐃᙱᑦᑎᐊᕐᓂᕐᒥᒃ, ᓲᕐᓗ 
ᐱᕕᒃᓴᖃᖅᑎᑦᑎᓗᓂ ᐅᖃᐅᓯᖃᕈᓐᓇᕐᓂᕐᒥᒃ ᖃᓄᐃᓕᐅᖅᑐᖃᓚᐅᕐᓂᖓᓂᒃ, ᑭᓯᐊᓂ ᐃᑲᔫᑎᒃᓴᕗᑦ ᐊᒥᓲᙱᓗᐊᖅᑐᑦ ᑖᓐᓇ 
ᑎᑎᕋᕐᕕᒃ ᓯᓚᑖᓂᙶᖅᑐᒧᑦ ᐃᑲᔪᖅᓱᖅᑕᐅᓯᒪᙱᒻᒪᑦ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓ ᐅᖃᐅᔾᔨᔨᐅᓪᓗ ᑐᒡᓕᐊ ᑎᒃᑯᐊᖅᑕᐅᕙᒃᑑᒃ ᒪᓕᒐᖅᑎᒍᑦ ᐃᓕᖅᑯᓯᖃᕐᕕᐅᕙᒃᖢᑎᒡᓗ 
ᐃᖕᒥᒃᑰᖅᑐᓂᑦ ᑳᓐᑐᕌᖃᖅᑎᐅᔪᑎᑐᑦ ᐃᑲᔫᑎᖃᙱᖦᖢᑎᒃ. ᐊᓯᔾᔨᖅᑕᐅᓯᒪᔪᓗᒃᑖᑦ ᑳᓐᓄᕌᑦᑎᓐᓄᑦ ᐅᕝᕙᓘᓐᓃᑦ 
ᐱᕚᓪᓕᕈᑎᑦᑎᓐᓄᑦ ᐊᓱᒪᓕᐊᕆᔭᐅᕙᒃᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. ᐊᓯᖏᑦ 
ᒐᕙᒪᒃᑯᑦ ᐱᓕᕆᔨᖏᑦ, ᓲᕐᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᒥᓯᓇ, ᐅᖃᐅᓯᓕᕆᓂᕐᒧᑦ ᑲᒥᓯᓇ, ᑐᓴᒐᒃᓴᓕᕆᓂᕐᒧᑦ 
ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇ, ᓱᓕᑦᑎᐊᕐᓂᕐᒧᑦ ᑲᒥᓯᓇ, ᓂᕈᐊᖅᑐᓕᕆᔨᒻᒪᕆᒃ, ᐊᔾᔨᒌᒥᒃ ᐊᑭᓕᖅᓱᖅᑕᐅᓂᕐᒧᑦ ᑲᒥᓴᓇ 
ᐊᒻᒪᓗ ᐅᓐᓂᕐᓗᒡᕕᐅᕙᒃᑐᖅ ᐊᔾᔨᒌᐸᓗᖕᓂᒃ ᐱᔪᓐᓇᐅᑎᖃᖅᑐᑦ, ᐱᕚᓪᓕᕈᑎᒃᓴᓂᒃ ᐊᒻᒪᓗ ᐃᑲᔫᑎᒃᓴᓂᒃ, ᐱᖃᓯᐅᑎᓪᓗᒋᑦ 
ᑮᓇᐅᔾᔭᒃᓵᑦ ᐊᒻᒪᓗ ᐃᓐᓇᖅᓯᐅᑎᑦ, ᓲᕐᓗ ᒥᓂᔅᑕᐅᑉ ᑐᒡᓕᐊᑕ ᑐᒡᓕᖓᑎᑐᑦ. ᑖᒃᑯᐊ ᐊᓪᓚᒡᕖᑦ ᐃᑲᔪᖅᓱᖅᑕᐅᑦᑎᐊᕈᓐᓇᕈᑎᒃ 
ᓱᓕ ᐃᖕᒥᒃᑰᖓᐃᓐᓇᕐᓗᑎᒃ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᔾᔨᐸᓗᖏᓐᓂᒃ ᐃᓱᒪᒃᓴᖅᓯᐅᕈᑕᐅᓪᓗᐊᖅᑐᖅ.  

2.2 ᓇᓗᓇᐃᔭᖅᓯᒪᓂᖏᑦ 2025 ᐊᑐᓕᖁᔭᐅᔪᑦ: 
2025-ᒧᑦ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐅᑯᓂᖓ ᐊᑐᓕᖅᑎᑦᑎᖁᔨᕗᖅ:  

1. ᐲᖅᑕᐅᓗᓂ ᐃᓚᖓ 133 ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᙱᑦᑐᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᒥᑦ;  
2. ᐃᓱᒪᒃᓴᖅᓯᐅᕈᑕᐅᓗᓂ ᑐᓴᐅᒪᖃᐅᑦᑕᐅᑎᖃᑦᑕᕐᓂᖅ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᔾᔪᓯᖏᑦ ᖃᖓᒃᑰᕐᕕᒃᓴᕆᕙᒃᑕᖏᓪᓗ; 
3. ᑕᒪᕐᒥᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᓕᐊᕆᔭᓗᒃᑖᖏᑦ ᒪᓕᒃᓴᓪᓗᐊᖅᑐᑦ 

ᐃᓚᖓ 31-ᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ ᑐᓴᖅᑎᑦᑎᓗᑎᒡᓗ ᖃᓄᐃᒻᒪᑦ ᑕᐃᒪᓐᓇ 
ᐃᓱᒪᓕᐅᓚᐅᕐᒪᖔᑕ; 

4. ᐃᓱᒪᒃᓴᖅᓯᐅᕈᑕᐅᓗᓂ ᖃᐅᔨᓴᖅᑐᖃᕐᓂᖓᓂᒃ ᐊᔾᔨᒌᙱᓐᓂᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑎᑎᕋᕐᕕᖓ ᓄᓇᑦᓯᐊᕐᒥ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑎᑎᕋᕐᕕᖓ ᓄᓇᕗᒻᒥ ᓇᓗᓇᐃᖅᑕᐅᓂᖓᓄᑦ ᐱᔨᑦᑎᕐᓂᕐᒧᑦ ᒪᓕᒐᒃᓴᐃᑦ ᐊᔾᔨᒌᖕᒪᖔᑕ;  

5. ᕿᒥᕐᕈᐊᖅᑕᐅᓗᑎᒃ ᓈᒻᒪᒃᑎᒋᓂᖏᑦ ᐃᑲᔪᖅᓱᖅᑕᐅᕙᖕᓂᖏᑕ ᐃᖅᑲᓇᐃᔭᖅᑏᑦ ᖃᓪᓗᓇᐅᔭᕈᓐᓇᙱᑦᑐᑦ; 
6. ᐱᑕᖃᓕᖅᑎᑕᐅᓗᓂ ᐊᖏᖃᑎᒌᒍᑎ ᐋᖅᑭᒃᓯᒪᑦᑎᐊᕐᓂᐊᕐᒪᑕ ᐱᓕᕆᔾᔪᓯᐊᑦ ᐊᒻᒪᓗ ᓂᕆᐅᒋᔭᐅᔪᑦ ᖃᓄᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑦ ᐱᓕᕆᖃᑎᒌᖃᑦᑕᕐᓂᐊᕐᒪᖔᕐᒥᒃ 

7. ᐃᓱᒪᒃᓴᖅᓯᐅᕈᑕᐅᓗᓂ ᖃᐅᔨᓴᖅᑐᖃᕐᓂᖓᓂᒃ ᐊᔾᔨᒌᙱᓐᓂᖏᓐᓂᒃ ᐊᒻᒪ ᐊᐅᓚᓂᕆᔭᖏᓐᓂᒃ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓂ   



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 9 ᐅᑯᓇᓂ 20 

2.3 ᐊᑐᓕᖁᔭᐅᔪᑦ 

A. 2025 ᐊᑐᓕᖁᔭᐅᔪᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC): 

i. ᐲᖅᑕᐅᓗᓂ ᐃᓚᖓ 133 ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᙱᑦᑐᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 
ᐱᖁᔭᒥᑦ 
ᐃᓚᒋᔭᐅᓪᓗᓂ ᑐᓂᔭᐅᔪᓄᑦ ᒪᓕᒐᓕᐅᖅᑎᓄᑦ ᕿᒥᐊᕐᕈᔭᐅᑎᓪᓗᒍ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 
ᐱᖁᔭᖅ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐲᖅᓯᖁᔨᓚᐅᖅᑐᖅ ᐃᓚᖓ 133-ᒥᒃ, ᐃᒪᓐᓇ 
ᐅᖃᖅᓯᒪᓪᓗᓂ:  

ᑭᓯᐊᓂ ᕿᐱᓗᒃᑕᐅᔪᖃᕐᓂᕈᓂ ᒪᓕᒐᓕᕆᓂᒃᑯᑦ ᐅᕝᕙᓘᓐᓃᑦ ᒪᓕᒐᖃᕐᕕᒋᔭᖓᑕ 
ᐅᖓᑖᓅᖅᓯᒪᒃᐸᑦ, ᓇᓕᐊᑐᐃᓐᓇᖅ ᖃᓄᐃᓕᐅᕐᓂᕆᔭᖏᑦ ᐃᓱᒪᓕᐊᕆᔭᖏᓪᓘᓐᓃᑦ ᖃᐅᔨᓴᖅᑏᑦ, 
ᐃᓚᒋᔭᐅᓪᓗᑎᒃ ᐊᐅᓚᑦᑎᔨᑦ ᑲᑎᒪᔨᖏᑦ, ᐊᒻᒪᓗ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᖏᑦ, ᐅᕝᕙᓘᓐᓃᑦ 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔩᑦ, ᐊᐱᖅᑯᑕᐅᔪᓐᓇᙱᑦᑐᑦ ᕿᒥᕐᕈᐊᖅᑕᐅᔪᓐᓇᕋᑎᒡᓗ 
ᓇᓕᐊᖕᓂᑐᐃᓐᓇᖅ ᐃᖅᑲᖅᑐᐃᕕᖕᒥ, ᑐᑭᓯᓇᑦᑎᐊᖁᓪᓗᒍᓗ ᓇᓕᐊᑐᐃᓐᓇᖅ 
ᖃᓄᐃᓕᐅᕐᓂᕆᔭᖏᑦ, ᐃᓱᒪᓕᐊᕆᔭᖏᑦ ᖃᐅᔨᓴᖅᑕᖏᓪᓘᓐᓃᑦ ᖃᐅᔨᓴᖅᑏᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᕐᒧᑦ ᑲᑎᒪᔩᑦ ᓄᖅᑲᖅᑎᑕᐅᔪᓐᓇᙱᓚᖅ ᐃᖅᑲᖅᑐᐃᕕᒃᑰᕈᑕᐅᓗᓂ, 
ᐱᑦᑕᐃᓕᑎᑕᐅᓗᓂ ᐊᓯᐊᒍᓪᓘᓐᓃᑦ ᐱᓕᕆᔾᔪᓯᐊᖅᑎᒍᑦ ᐃᖅᑲᖅᑐᐃᕕᒃᑰᕈᑕᐅᔪᑦ 
ᓇᓕᐊᖕᓂᑐᐃᓐᓇᖅ ᐃᖅᑲᖅᑐᐃᕕᖕᒥ.  

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐃᓱᒪᓕᐊᕆᔭᐅᔪᑦ ᐱᔭᕆᐊᑐᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᐃᖅᑲᓇᐃᔮᓕᕆᓂᕐᒧᑦ, ᒪᓕᒐᓕᕆᓂᕐᒧᓪᓗ ᖃᐅᔨᓴᕐᓂᖃᕋᔪᒃᑐᑦ. ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᓂᖓ 
ᐱᒻᒪᕆᐅᔪᒥᒃ ᐋᖅᑭᒃᓯᔪᓐᓇᖅᑎᑦᑎᔪᖅ ᑕᒻᒪᖅᓯᒪᔪᓂᒃ ᐱᓕᕆᔾᔪᓯᐊᕐᓂ, ᑐᑭᓕᐊᕆᔭᐅᔪᓂᒃ, ᐅᕝᕙᓘᓐᓃᑦ 
ᒪᓕᒐᐅᑉ ᐊᑐᖅᑕᐅᓂᖓᓂ ᐊᒃᑐᖅᓯᓂᕐᓗᒍᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ. 

ᒫᓐᓇᐅᔪᖅ, ᐅᓐᓂᕐᓗᖕᓂᐅᔪᒥ ᕿᒥᕐᕈᐊᖅᑐᐊᓲᖑᔪᖅ ᑕᒪᐃᓐᓂᒃ ᐊᑐᐃᓐᓇᐅᔪᓂᒃ ᓇᓗᓇᐃᖅᓯᔾᔪᑎᓂᒃ 
ᐃᓱᒪᓕᐅᖅᑐᖃᓚᐅᖅᑎᓐᓇᒍ ᓯᕗᓪᓕᕐᒥ ᐃᓱᒪᓕᐅᖅᑕᐅᓚᐅᖅᑐᖅ ᑕᒻᒪᖅᓯᒪᓚᐅᙱᒃᑲᓗᐊᕐᒪᖔᑦ 
ᒪᓕᒐᖅᑎᒍᑦ ᐊᑐᐊᒐᖅᑎᒍᓪᓗ. ᑎᑎᕋᕐᕕᓕᕆᑦᑎᐊᕐᓂᖅ ᐱᒻᒪᕆᐅᒐᓗᐊᖅᑎᓪᓗᒍ, ᓇᓕᒧᖃᖅᑎᑕᐅᓪᓗᐊᖅᑐᖅ 
ᕿᒥᕐᕈᐊᑦᑎᐊᕈᓐᓇᕐᓂᕐᒧᑦ ᐃᓱᒪᓕᐊᕆᔭᐅᔪᑦ ᐊᒃᑐᐃᓂᖃᕐᔪᐊᕈᓐᓇᕌᖓᑕ ᐃᓅᑉ ᑮᓇᐅᔭᖃᕈᓐᓇᕐᓂᖓᓄᑦ, 
ᐋᓐᓂᐊᕐᕕᖕᒥ ᑲᒪᒋᔭᐅᔪᓐᕐᓂᖓᓄᑦ, ᐃᖅᑲᓇᐃᔭᕈᓐᓇᕐᓂᖓᓄᓪᓘᓐᓃᑦ. ᐃᒻᒥᒃᑰᖓᔪᒥᒃ ᐃᖅᑲᖅᑐᐃᕕᖕᒥ 
ᓇᐅᑦᑎᖅᓱᖅᑎᖃᕐᓂᖅ ᐃᓄᖕᓄᑦ ᓇᓗᖅᑯᑎᙱᓐᓂᖅᓴᐅᑎᑦᑎᕙᒃᐳᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔾᔪᑎᖏᓐᓂᒃ ᑕᑯᒃᓴᐅᑎᑦᑎᖕᒪᑦ ᐃᓱᒪᓕᐊᕆᔭᐅᔪᑦ ᖃᐅᔨᓴᖅᑕᐅᔪᓐᓇᕐᓂᖏᓐᓂᒃ 
ᓇᓕᒧᒌᒃᑎᑕᐅᓗᑎᒃ ᐃᓱᒫᓘᑎᑕᖃᖅᐸᑦ ᐊᔾᔨᒌᒃᑎᑦᑎᓂᕐᒧᑦ ᒪᓕᒐᖅᑎᒎᖓᔪᒧᓪᓘᓐᓃᑦ.  

ᐃᓕᓴᕆᔭᐅᓗᓂ ᐃᓚᖓᑕ 133 “ᐃᖅᑲᖅᑐᐃᕕᒃᑰᖅᑕᐃᓕᑎᑦᑎᔪᖅ” ᐅᕝᕙᓘᓐᓃᑦ 
“ᖃᓄᐃᓕᐅᖅᑕᐃᓕᑎᑦᑎᔪᖅ” ᑎᑎᕋᖅᓯᒪᓂᖓ, ᐊᔭᐅᕆᓇᓱᒃᖢᓂ ᐱᔾᔪᑕᐅᔪᒥᒃ ᐃᓱᒪᓕᐅᕆᓂᕐᒧᑦ 
ᐱᔾᔪᑎᖃᓕᖅᐸᒃᐳᖅ ᓈᒻᒪᖕᒪᖔᑦ ᐃᖅᑲᖅᑐᐃᕕᒃᑰᖅᑕᐃᓕᑎᑦᑎᔪᑎᒍᑦ, ᐱᔾᔪᑎᒋᙱᖔᖅᖢᓂᐅᒃ 
ᐃᓱᒪᓕᐊᕆᔭᐅᔪᖅ ᓇᓕᒧᒌᒃᑎᑦᑎᒃᑰᖅᑎᑕᐅᖕᒪᖔᑦ. ᑕᒪᓐᓇ ᐊᑯᓂᒡᓕᒋᐊᖅᑎᑦᑎᓲᖑᔪᖅ 
ᐃᖅᑲᖅᑐᐃᕕᒃᑰᕈᑕᐅᕙᒃᑐᓂᒃ ᐃᖅᑲᓇᐃᔭᖅᑎᓄᓪᓗ ᐊᑭᑐᓗᐊᕈᑕᐅᕙᒃᖢᓂ ᑮᓇᐅᔭᑎᒍᑦ ᐊᔪᖅᓴᖅᐸᒌᖅᑐᓄᑦ.  

ᐃᓱᒪᒃᓴᖅᓯᐅᕈᑕᐅᓪᓗᐊᕋᓱᒋᔭᕗᑦ ᐲᖅᑕᐅᓂᖓ ᐃᓚᖓ 133 ᒪᓕᒐᕐᒥᑦ ᐃᖅᑲᓇᐃᔭᖅᑏᑦ 
ᑭᖑᓪᓕᖅᐹᕆᔭᐅᓗᓂ ᐅᓐᓂᕐᓗᒡᕕᖃᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐃᓱᒪᓕᐅᖃᑦᑕᖁᓪᓗᒋᑦ ᓇᓕᒧᒌᒃᑎᑦᑎᓂᒃᑯᑦ.  

ᐃᓯᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᒪᓕᒐᖃᕐᕕᐅᔪᓂ, ᓲᕐᓗ ᓅᕙ ᓯᑰᓯᐊᒥ 
ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᔪᓐᓇᖅᑐᓂᒃ, ᕿᒥᕐᕈᓂᐅᔪᒥ ᑭᒡᒐᖅᑐᐃᔪᓐᓇᖅᑐᑦ ᐃᖅᑲᓇᐃᔭᖅᑎᓂᒃ – ᑭᓯᐊᓂ 
ᐊᓯᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᒪᓕᒐᖃᕐᕕᐅᔪᓂ ᐃᖅᑲᖅᑐᐃᕕᒃᑯᑦ 
ᕿᒥᕐᕈᔭᐅᔪᓐᓇᖅᑎᑦᑎᔪᓂ, ᓲᕐᓗ ᓴᔅᑳᑦᓱᐊᓐᒥ, ᑭᒡᒐᖅᑐᐃᕙᙱᑦᑐᑦ ᐃᖅᑲᓇᐃᔭᖅᑎᓂᒃ ᐃᖅᑲᖅᑐᐃᕕᒃᑯᑦ 
ᕿᒥᕐᕈᔭᐅᑎᓪᓗᒍ. ᖃᓄᖅ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᑲᔪᖅᓱᕋᔭᕐᒪᖔᑕ ᐃᖅᑲᖅᑐᐃᔨᓂᒃ 
ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᓂᖓᓄᑦ ᐃᓱᒪᒃᓴᖅᓯᐅᕈᑕᐅᓇᔭᖅᑐᖅ ᑎᑎᕋᕐᕕᖕᒧᑦ ᑕᐃᒪᐃᑦᑐᖃᕐᓂᖅᐸᑦ.  

ii. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖃᖓᒃᑰᕐᕕᒃᓴᖏᑦ ᐊᒻᒪᓗ 
ᑐᓴᐅᒪᖃᑦᑕᐅᑎᖃᑦᑕᕐᓂᖅ  
ᑖᓐᓇ ᐊᑐᓕᖁᔭᐅᔪᖅ ᐅᖃᐅᓯᕆᔭᐅᕙᒌᓚᐅᖅᑑᒐᓗᐊᖅ ᐅᓂᒃᑳᓕᐊᕆᔭᐅᓯᒪᔪᓂ ᑭᓯᐊᓂ 
ᐃᓱᒫᓘᑎᖃᕐᓂᖅᓴᐅᑎᓪᓗᖏᑦ ᓇᓪᓕᐅᒃᑯᒫᖅᑖᕋᓱᒃᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ ᐱᔾᔪᑎᒋᓪᓗᒍ ᖃᖓᒃᑰᕐᕕᒃᓴᖓ ᐊᒻᒪᓗ ᑐᓴᐅᒪᖃᑦᑕᐅᑎᖃᑦᑕᕐᓂᖅ, 
ᑎᑎᕋᐅᓯᕆᔭᐅᒃᑲᓐᓂᓪᓗᐊᖅᑐᖅ.  

ᓇᓗᓇᓇᐃᖅᓯᒪᑦᑎᐊᙱᓗᐊᕐᓂᖏᑦ ᓴᖅᑭᔮᑦᑎᐊᙱᓗᐊᕐᓂᖏᓪᓗ ᖃᖓᒃᑰᕐᕕᒃᓴᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᕙᖕᓂᖏᓐᓂ ᐅᖃᐱᓘᑕᐅᒐᔪᒃᑐᖅ 
ᐃᖅᑲᓇᐃᔭᖅᑎᓄᑦ. ᑐᑭᓯᐊᓪᓗᑕ ᐃᓛᒃᑰᕈᑎᑕᖃᓲᖑᔪᖅ ᐃᓛᓐᓂᒃᑯᓪᓗ ᖃᖓᒃᑰᕐᕕᒃᓴᑦ 
ᐊᙳᑎᔭᐅᔪᓐᓇᙱᑦᑐᖅ, ᑲᒪᒋᔭᕆᐊᖃᖅᑐᓄᑦ ᑲᒪᔩᑦ ᐃᖅᑲᓇᐃᔭᖅᑎᓂᒃ ᑐᓴᐅᒪᑎᑦᑎᖃᑦᑕᓪᓗᐊᖅᑐᖅ 
ᑭᖑᕙᖅᓯᒪᓂᐊᕌᖓᑦ ᐃᓱᒪᓕᐅᕈᑕᐅᔭᕆᐊᓖᑦ ᐅᕝᕙᓘᓐᓃᑦ ᐃᓗᐊᓂ ᑲᒪᒋᔭᐅᕙᓪᓕᐊᑎᓪᓗᒋᑦ.  

ᐊᒥᓱᐃᖅᓱᖅᑕᖅᖢᓂ ᓇᓪᓕᐅᒃᑯᒫᖅᑖᕆᔭᐅᓇᓱᒃᑐᖅ ᖃᖓᒃᑰᕐᕕᒃᓴᖓ ᐊᐅᓚᑕᐅᔪᓐᓇᖅᐸᙱᓚᖅ 
ᑲᒪᒋᔭᕆᐊᖃᖅᑐᓄᑦ ᑲᒪᔨᓄᑦ. ᐆᒃᑑᑎᒋᓪᓗᒍ: ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᖅ 
ᑎᑎᕋᖅᓯᒪᓂᖃᕆᐊᖃᕌᖓᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᑉ ᐃᓱᒪᒋᔭᖓᓂᒃ, ᑮᓇᐅᔭᓕᕆᔨᒃᑯᑦ 
ᑮᓇᐅᔾᔭᒃᓵᖏᓐᓂᒃ ᓈᓴᐅᓯᕆᔭᕆᐊᖃᕌᖓᒥᒃ ᐅᕝᕙᓘᓐᓃᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᖅ 
ᓅᑕᐅᓕᕌᖓᑦ ᐃᓐᓇᖅᓯᐅᑎᓕᕆᔨᒃᑯᓐᓄᑦ. ᑕᐃᒪᐃᑦᑕᕌᖓᑦ, ᐃᖅᑲᓇᐃᔭᖅᑏᑦ 
ᑐᓴᐅᒪᑎᑕᐅᑦᑎᐊᙱᓗᐊᖅᑰᔨᒋᒐᔪᒃᐸᒃᑐᑦ ᖃᓄᐃᓕᐅᖅᑐᖃᓕᕐᓂᖓᓄᑦ ᐅᕝᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ 
ᐅᑕᖅᑭᓪᓗᐊᕐᒪᖔᕐᒥᒃ. ᑲᒪᒋᔭᕆᐊᖃᖅᑐᓄᑦ ᑲᒪᔩᑦ ᓱᓕ ᖃᐅᔨᒋᐊᓪᓗᐊᖃᑦᑕᖅᑐᑦ ᐃᖅᑲᓇᐃᔭᖅᑎᓂᒃ 
ᑐᓴᐅᒪᑎᖃᑦᑕᓪᓗᐊᖅᖢᓂᒋᓪᓗ ᐱᔪᓐᓇᕐᓂᓕᒫᕐᒥᒍᑦ ᖃᖓᒃᑰᕐᕕᒃᓴᐅᔪᓇᖅᑐᓄᑦ.  

ᐃᓐᓇᖅᓯᐅᑎᓕᕆᔨᒃᑯᓐᓄᐊᖅᓯᔭᕌᖓᑦ, ᐃᓚᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔭᐅᕙᒃᑐᑦ ᓂᕈᐅᓪᓗᐊᕐᓂᕐᒥᓂᒃ 
ᑮᓇᐅᔾᔭᒃᓵᓛᙱᓐᓂᕐᒥᓂᒃ ᑕᖅᑭᓂᒃ 6-ᓂᑦ 12-ᓄᑦ ᐃᓐᓇᖅᓯᐅᑎᓕᕆᕙᓪᓕᐊᑎᓪᓗᒋᑦ. ᑕᒪᓐᓇ 
ᐊᑯᓂᐅᓂᖅᓴᒻᒪᕆᐅᔪᖅ ᑭᖑᓂᑦᑎᓐᓂ ᑕᐃᒪᓐᓇᐅᖃᑦᑕᓚᐅᕐᓂᖓᓂᑦ, ᓴᖅᑭᔮᑦᑎᐊᕐᓂᕐᓗ ᑕᒪᓐᓇ ᐱᔾᔪᑎᒋᓪᓗᒍ 
ᐱᑕᖃᙱᓗᐊᖅᑐᖅ. ᐃᖅᑲᓇᐃᔭᖅᑎᒥᒃ ᑮᓇᐅᔾᔭᒃᓴᒃᑕᐃᓕᓇᓱᖁᓪᓗᒍ ᑕᖅᑭᕐᓂᒃ 6-ᓂᑦ 12-ᓄᑦ 
ᐃᖅᑲᓇᐃᔭᖅᑎᓄᑦ ᐊᒃᓱᕈᕐᓇᖅᑎᑦᑎᓲᖑᔪᖅ ᑕᐃᒪᐃᓪᓗᐊᙱᑎᓪᓗᒍ, ᐱᓗᐊᖅᑐᒥᒡᓗ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᓇᓕᐊᖕᓄᓪᓘᓐᓃᑦ ᐃᖅᑲᓇᐃᔭᒃᑲᓐᓂᕈᓐᓇᙱᑦᑎᐊᖅᑐᓄᑦ. ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 6-ᓂᑦ 12-ᓄᑦ ᐊᑯᓂᐅᑎᒋᔪᒥᒃ ᐱᐊᓂᒃᓯᖃᑦᑕᕈᑎᒃ, 
ᐃᖅᑲᓇᐃᔭᖅᑎ ᓱᒋᐊᖅᑕᐅᓪᓗᐊᙱᑦᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᑦᑎᐊᙱᓐᓂᕆᓚᐅᕐᓂᖏᓐᓄᑦ.  

ᕿᒥᕐᕈᓂᕐᒥ, ᓂᕆᐅᒋᔭᐅᓪᓗᓂ ᐃᓱᒪᓕᐅᖅᑐᖃᕐᓂᐊᖅᑐᖅ ᐃᓗᐊᓂ 50 ᐱᔅᓇᓯᓕᕆᓂᕐᒧᑦ ᐅᓪᓗᕐᓂ 
ᑕᐃᒪᙵᓂᑦ ᐊᑎᓕᐅᖅᑐᖃᓚᐅᖅᑎᓪᓗᒍ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦᐃᓱᒪᓕᐅᖅᑕᖏᓐᓂ 
2025-ᒥ, ᐊᑯᓐᓂᖅᓱᖅᑕᐅᓪᓗᑎᒃ ᐃᓱᒪᓕᐅᕐᓂᖏᑦ ᐊᑯᓂᐅᓂᖃᓚᐅᖅᑐᖅ 197.78-ᓂᒃ ᐱᔅᓇᓯᓕᕆᓂᕐᒧᑦ 
ᐅᓪᓗᕐᓂ (ᐅᕝᕙᓘᓐᓃᑦ 275.67 ᐅᓪᓗᐃᑦ ᑕᒪᒃᑭᖅᖢᒋᑦ). ᓱᓕᓪᓗᓂ, ᑕᐃᒪᙵᓂᑦ 2019-ᖑᓚᐅᖅᑎᓪᓗᒍ, 
55-ᓂᑦ ᕿᒥᕐᕈᐊᕐᓂᐅᓚᐅᖅᑐᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᕿᒥᕐᕈᐊᖃᑕᐅᓚᐅᕐᓂᖏᓐᓂᑦ ᐃᓱᒪᓕᐅᕈᑕᐅᓚᐅᖅᑐᓂᒃ, 4 ᑐᐃᓐᓇᑯᓗᐃᑦ ᐱᐊᓂᒃᑕᐅᓚᐅᖅᑐᑦ ᐃᓗᐊᓂ 
ᐱᔅᓇᓯᓕᕆᓂᕐᒧᑦ 50-ᓂᒃ ᐅᓪᓗᕆᔭᐅᔪᓂ ᒪᓕᒐᒃᓴᕆᔭᐅᔪᓂ. ᓈᒻᒪᒃᑐᓂᒃ ᐱᔾᔪᑎᑕᖃᓲᖑᒐᓗᐊᖅᑎᓪᓗᒍ 
ᐅᖓᕙᒋᐊᖅᑎᑕᐅᓂᖓᓄᑦ ᕿᒥᕐᕈᐊᕐᓂᖅ, ᐊᒥᓲᓂᖅᓴᐃᑦ ᕿᒥᕐᕈᐊᓃᑦ ᐊᙳᑎᙱᒃᑯᑎᒃ ᐱᔅᓇᓯᓕᕆᓂᕐᒧᑦ 
50-ᓂᒃ ᐅᓪᓗᕆᔭᐅᔪᓂ ᒪᓕᒐᒃᓴᕆᔭᐅᔪᓂ, ᒪᓕᒐᒃᓴᕆᔭᐅᔪᖅ ᓄᑖᙳᕆᐊᖅᑎᑕᐅᓪᓗᐊᖅᑐᖅ 
ᐃᖅᑲᓇᐃᔭᖅᑏᑦ ᓂᕆᐅᒋᔪᓐᓇᓪᓚᑦᑖᖅᑕᖏᓐᓂᒃ ᓴᖅᑭᔮᖅᑎᑦᑎᓂᐊᕐᒪᑦ.  

ᓂᕆᐅᒋᔭᐅᓪᓚᑦᑖᕈᓐᓇᖅᑐᓂᒃ ᐋᖅᑭᒃᓱᐃᓂᖅ ᐱᒻᒪᕆᐅᔪᖅ ᐅᒃᐱᕆᔭᐅᔪᓐᓇᕐᓂᖏᓐᓄᑦ ᓇᓗᖅᑯᑎᒋᔭᐅᔾᔮᙱᒻᒪᓪᓗ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᖅᐸᒃᑕᖏᑦ. ᐱᔨᑦᑎᕐᓂᕐᒧᑦ ᒪᓕᒐᒃᓴᐃᑦ 
ᐊᒻᒪᓗ ᖃᖓᒃᑰᕐᕕᒃᓴᖏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖕᒥᓄᑦ 
ᐋᖅᑭᒃᑕᒥᓄᑦ ᓴᖅᑭᔮᖅᑎᑦᑎᙱᒃᑯᑎᒃ ᐱᔭᐅᔪᓐᓇᕋᔭᖅᑐᒥᒃ, ᑐᓴᐅᒪᖃᑦᑕᐅᑎᖃᑦᑕᕐᓂᖅ 
ᓄᑖᕈᕆᐊᖅᑎᑕᐅᓪᓗᐊᖅᑐᖅ ᓴᖅᑭᔮᖅᑎᑕᐅᓂᐊᕐᒪᑦ ᖃᖓᒃᑰᕐᕕᒃᓴᓪᓚᑦᑖᖑᔪᑦ.  

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 11 ᐅᑯᓇᓂ 20 

iii. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᓕᐊᕆᔭᓗᒃᑖᖏᑦ 
ᒪᓕᒃᓴᓪᓗᐊᖅᑐᑦ ᐃᓚᖓ 31-ᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ 
ᐃᓚᖓ 31 ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ ᐅᖃᖅᓯᒪᔪᖅ:  

ᖃᐅᔨᓴᖅᑏᑦ ᑲᒪᒋᔭᕆᐊᖃᖅᑕᖏᑦ  
31. (1) ᖃᐅᔨᓴᖅᑏᑦ ᑕᒪᐃᓐᓄᑦ ᐃᓱᒪᓕᐅᖃᑦᑕᕐᓂᐊᖅᑐᑦ ᐱᔾᔪᑕᐅᔪᓄᑦ 
ᓇᓪᓕᐅᒃᑯᒫᖅᑖᕈᓐᓇᕐᓂᕐᒧᑦ. 
ᐃᓱᒪᓕᐅᕈᑕᐅᔫᑉ ᐱᔾᔪᑎᖏᑦ  
(2) ᖃᐅᔨᓴᖅᑏᑦ ᐅᓱᒪᓕᐅᖅᑕᖏᑦ ᑐᙵᕕᖃᕆᐊᖃᖅᑐᑦ  

(a) ᓇᓗᓇᐃᖅᓯᔾᔪᑎᓂᒃ ᖃᐅᔨᓴᖅᑏᑦ ᐱᓯᒪᔭᖏᓐᓂᒃ;  
(b) ᐊᑐᖅᑕᐅᓗᓂᒃ ᑖᓐᓇ ᐱᖁᔭᖅ ᐊᒻᒪᓗ ᒪᓕᒃᑕᐅᔭᕆᐊᓖᑦ;  
(c) ᐊᑐᖅᑕᐅᓂᖏᑦ ᓇᓕᐊᑐᐃᓐᓇᐃᑦ ᐊᐅᓚᑦᑎᔨᑦ ᑲᑎᒪᔨᖏᑦᑕ ᐊᑐᐊᒋᑦ 
ᐊᒃᑐᐊᖓᓂᖃᖅᑐᑦ ᐱᔾᔪᑕᐅᔪᒧᑦ ᐊᐱᖅᑯᑕᐅᔪᒧᑦ; ᐊᒻᒪᓗ  
(d) ᓇᓕᐊᖕᓂᑐᐃᓐᓇᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒪᓕᒐᓕᕆᓂᕐᒧᑦ, 
ᐊᓯᖏᓐᓄᓪᓘᓐᓃᑦ ᐱᓕᕆᔨᓪᓚᕆᐅᓂᕐᒧᑦ ᐃᓱᒪᒋᔭᐅᔪᑦ ᑲᑎᒪᔩᑦ 
ᐊᖏᖅᑕᐅᔭᕆᐊᖃᕋᓱᒋᔭᖏᑦ. 

ᑐᓴᖅᑎᑦᑎᓂᖅ ᐃᓱᒪᓕᐅᕈᑕᐅᔪᒥᒃ  
(3) ᖃᐅᔨᓴᖅᑏᑦ ᑎᑎᖅᑲᑎᒍᑦ ᓇᓪᓕᐅᒃᑯᒫᖅᑖᕋᓱᒃᑐᒧᑦ ᑐᓴᖅᑎᑦᑎᖃᑦᑕᕐᓂᐊᖅᑐᑦ 
ᐃᓱᒪᓕᐊᕆᔭᖏᑦᑕ ᓇᓪᓕᐅᒃᑯᒫᖅᑖᕋᓱᖕᓂᐅᑉ ᒥᒃᓵᓄᑦ, ᐅᕝᕙᓘᓐᓃᑦ ᒪᓕᒐᖅᑎᒍᑦ ᐃᖕᒥᓄᓪᓘᓐᓃᑦ 
ᑭᒡᒐᖅᑐᐃᔨᒋᔭᒥᓄᑦ, ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖃᕐᕕᒋᔭᖓᓄᓪᓗ.  
ᑐᓴᖅᑎᑦᑎᓂᐅᑉ ᐃᓗᓕᖏᑦ  
(4) ᑐᓴᖅᑎᑦᑎᓂᖅ ᐃᓱᒪᓕᐅᕈᑕᐅᔪᒥᒃ ᓇᓗᓇᐃᖅᓯᔭᕆᐊᖃᖅᑐᖅ ᐃᓱᒪᓕᐊᕆᔭᐅᔪᓄᑦ 
ᐱᔾᔪᑕᐅᔪᓂᒃ. 

ᑕᐃᒪᐃᓵᕐᓂᑰᓪᓗᓂ, ᐃᓚᖏᑦ ᐃᖅᑲᓇᐃᔭᖅᑏᑦ ᑐᓂᔭᐅᓚᐅᖃᑦᑕᓕᕐᒪᑕ ᐃᓱᒪᓕᐊᔭᐅᔪᓂᒃ 
ᑲᒪᒋᔭᕆᐊᖃᖅᑐᓄᑦ ᑲᒪᔨᓄᑦ ᖃᐅᔨᒃᑲᐃᔾᔪᑎᑕᖃᙱᓗᐊᖅᑐᓂᒃ ᑐᑭᓯᐊᔭᐅᔪᓐᓇᕐᓂᖓᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᓕᐊᕆᔭᖏᓐᓂᒃ. 

ᐃᓚᖓ 31 ᓇᓗᓇᙱᑦᑎᐊᖅᑐᖅ ᒪᓕᒐᒃᓴᖅᑎᒍᑦ ᒪᓕᒐᒃᓴᐅᔪᖅ ᑐᓴᐅᒪᖃᑦᑕᐅᑎᖃᑦᑕᕐᓂᕐᒧᑦ ᑖᒃᑯᓄᖓ 
ᐃᓱᒪᓕᐊᕆᔭᐅᔪᓄᑦ ᐊᒻᒪᓗ ᑲᒪᒋᔭᕆᐊᖃᖅᑐᓄᑦ ᑲᒪᔩᑦ ᐱᑦᑎᐊᕐᓂᖅᓴᐅᖃᑦᑕᓪᓗᐊᖅᑐᖅ ᐃᖅᑲᓇᐃᔭᖅᑎᓂᒃ 
ᑐᓴᖅᑎᑦᑎᓕᕌᖓᒥᒃ ᐱᔾᔪᑕᐅᔪᓄᑦ. 

ᕿᒥᕐᕈᐊᖅᑕᐅᓪᓗᐊᖅᑐᑦ ᐃᓱᒪᓕᐅᕐᓂᕐᒧᑦ ᑎᑎᖅᑲᑦ ᑐᓂᔭᐅᓚᐅᖅᑐᑦ ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑏᓪᓗ 
ᓈᒻᒪᙱᓗᐊᖅᑐᒥᒃ ᖃᐅᔨᒃᑲᐃᔾᔪᑎᑖᖅᑎᑕᐅᕙᙱᓐᓂᕆᔭᖏᑦ ᑲᒪᒋᔭᐅᓗᑎᒃ.  

iv. ᐃᓱᒪᒃᓴᖅᓯᐅᕈᑕᐅᓗᓂ ᖃᐅᔨᓴᖅᑐᖃᕐᓂᖓᓂᒃ ᐊᔾᔨᒌᙱᓐᓂᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᑦᓯᐊᕐᒥ ᑎᑎᕋᕐᕕᖓ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᕗᒻᒥ ᑎᑎᕋᕐᕕᖓ ᓇᓗᓇᐃᖅᑕᐅᓂᖓᓄᑦ ᐱᔨᑦᑎᕐᓂᕐᒧᑦ ᒪᓕᒐᒃᓴᐃᑦ 
ᐊᔾᔨᒌᖕᒪᖔᑕ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᕕᒃᓯᒪᔪᖅ ᓄᓇᑦᓯᐊᕐᒧᑦ ᓄᓇᕗᒻᒧᓗ, 
ᑭᓯᐊᓂ ᐃᓱᒪᓕᐊᕆᔭᐅᔪᑦ ᑲᒪᒋᔭᐅᔪᓄᑦ ᐊᐅᓚᑦᑎᔨᓄᑦ ᐊᔾᔨᒋᔭᐅᙱᓪᓗᑎᒃ ᑐᙵᕕᖃᓪᓗᐊᙱᑦᑐᑦ 
ᒪᓕᒐᖃᕐᕕᒋᔭᕐᓂᒃ.  

2025-ᒥ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᒥᓱᐃᖅᓱᖅᖢᑎᒃ ᖃᐅᔨᖃᑦᑕᕐᓂᑰᔪᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᕗᒻᒥ ᑎᑎᕋᕐᕕᖓ 
ᓴᖅᑭᔮᖅᑎᑦᑎᖃᑦᑕᖅᑰᔨᑎᓪᓗᒋᑦ ᐊᔾᔨᐅᙱᑦᑐᓂᒃ ᓂᕆᐅᒋᓚᐅᖅᑕᑦᑎᓐᓂᑦ ᓄᓇᑦᓯᐊᕐᒥ. ᐆᒃᑑᑎᑦ:  

• ᐃᓱᒪᓕᐅᕐᓂᖅ  
o ᐃᓱᒪᓕᐅᖅᑐᖃᙱᑦᑐᓐᓇᖅᑐᖅ ᓇᓪᓕᐅᒃᑯᒫᖅᑖᕋᓱᒃᑐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᖓ ᕿᑲᓚᐅᑲᒃᐸᑦ. 
ᐃᒪᓐᓇᐃᓕᖓᓈᖅᓯᖃᑦᑕᖅᓯᒪᓂᑰᔪᒍᑦ:  

 ᑲᒪᒋᔭᕆᐊᖃᖅᑐᓄᑦ ᑲᒪᔩᑦ ᐃᓱᒪᓕᐅᕈᓐᓇᓚᐅᙱᑦᑐᑦ ᓇᓪᓕᐅᒃᑯᒫᖅᑖᕋᓱᒃᑐᒧᑦ 
ᑲᒪᒋᔭᒥᓄᑦ ᑎᒃᑯᐊᖅᑕᐅᓯᒪᔫᑉ ᑲᒪᒋᔭᕆᐊᖃᖅᑐᓄᑦ ᑲᒪᔨᐅᑉ 
“ᖃᐅᔨᒪᓂᖅᓴᕆᖕᒪᔾᔪᒃ ᓇᓪᓕᐅᒃᑯᒫᖅᑖᕋᓱᖕᓂᖅ”.  

 ᑲᒪᒋᔭᕆᐊᖃᖅᑐᓄᑦ ᑲᒪᔨ ᐃᓱᒪᓕᐅᕈᓐᓇᓚᐅᙱᑦᑐᖅ ᐊᖓᔪᖅᑳᖓ 
ᑕᕝᕙᓂᑦᑕᐃᓐᓇᐅᙱᑎᓪᓗᒍ – ᐃᓇᖏᖅᓰᔪᖅ ᐊᖓᔪᖅᑳᖑᓚᐅᑲᒃᑐᖅ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 12 ᐅᑯᓇᓂ 20 

ᓈᒻᒪᙱᓗᐊᓚᐅᕐᒪᑦ ᐱᓕᕆᔾᔪᓯᐊᖏᓐᓄᑦ. 
 ᐊᐅᓚᑦᑎᔨᒻᒪᕇᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᒃᑯᓐᓂ ᐊᑲᐅᓂᖅᓴᒃᑰᕆᐊᖅᑎᑦᑎᔪᓐᓇᓚᐅᙱᑦᑐᑦ ᑲᒪᒋᔭᐅᔪᓄᑦ 
ᐊᐅᓚᑦᑎᔨᓄᑦ ᐃᓱᒪᓕᐅᖅᑎᐅᖔᕐᓂᑯᐊᓄᑦ ᑲᒪᒋᔭᕆᐊᖃᖅᑐᓄᑦ ᑲᒪᔨᓄᑦ. 
ᐃᑲᔪᖅᓱᖅᑕᐅᓂᖓᓂ ᐅᑕᖅᑭᔭᕆᐊᖃᓚᐅᖅᑐᖅ ᐃᓱᒪᓕᐅᕈᓐᓇᖅᑑᑉ 
ᐅᑎᓛᕐᓂᖓᓂᒃ.  

o ᑭᐅᔪᓐᓇᕆᐊᖃᕐᓂᖅ ᐃᓱᒪᓕᐅᖅᐸᓪᓕᐊᓂᕐᒥ ᓈᒻᒪᙱᓗᐊᖅᑰᔨᔪᖅ. ᐃᖅᑲᓇᐃᔭᖅᑏᑦ 
ᐅᑕᖅᑭᖁᔭᐅᖃᑦᑕᓪᓗᐊᙱᑦᑐᑦ ᐱᓇᓱᐊᕈᓯᕋᓴᖕᓂᒃ ᑕᖅᑭᕋᓴᖕᓂᒡᓘᓐᓃᑦ 
ᐃᓱᒪᓕᐅᖅᑐᖃᕋᓱᖕᓂᖓᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᕿᑲᒋᐊᖅᑐᕈᒪᓚᐅᕐᒪᑦ.  

o ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᓚᐅᖃᑕᐅᖃᑦᑕᕐᓂᕆᔭᖏᓐᓂ, 
ᑖᒃᑯᐊᑦᑕᐃᓐᓇᖅ ᐱᔾᔪᑕᐅᔪᑦ ᐱᑕᖃᖅᑰᔨᙱᑦᑐᑦ ᓄᓇᑦᓯᐊᑉ ᑎᑎᕋᕐᕕᖓᓂ. 

• ᐃᓱᒪᓕᐅᕐᓂᕐᒧᑦ ᑎᑎᖅᑲᑦ 
o ᐅᐊᐃᑦᑎᐊᖅ ᐊᑐᓕᖅᑎᑕᐅᖅᑲᐅᔪᑎᑐᑦ, ᐃᓱᒪᓕᐊᕆᔭᐅᔪᑦ ᒪᓕᒃᓴᖃᑦᑕᓪᓗᐊᖅᑐᑦ ᐃᓚᖓ 

31-ᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ.  
o ᐱᑕᖃᕋᓗᐊᖅᑎᓪᓗᒍ ᑎᑎᖅᑲᒧᑦ ᑎᑎᕋᖅᓯᒪᕙᒌᖅᑐᓂᒃ ᐊᑐᖅᐸᒃᑕᖏᓐᓂᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ, ᒪᓕᒃᑕᐅᕙᒃᑐᖅ 
ᐃᓱᒪᓕᐅᕆᓂᕐᒧᑦ ᑎᑎᖅᑲᒥ ᐊᑦᑎᖕᓂᖅᓴᐅᖅᑰᔨᔪᑦ ᓄᓇᕗᒻᒥ. ᐃᓱᒪᓕᐅᖅᐸᒃᐳᑦ 
ᐅᖃᐅᔾᔭᐅᙱᖦᖢᑎᒃ ᑭᓱᒥᒃ ᐱᔾᔪᑎᖃᕐᒪᖔᑕ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᑦᑐᓂᒃ 
ᐊᑐᐊᒐᕐᓂᒃ ᒪᓕᒐᕐᓂᒡᓘᓐᓃᑦ ᐃᓱᒪᒃᓴᖅᓯᐅᕈᑎᖃᓚᐅᕐᒪᖔᑕ. ᑖᓐᓇ 
ᑐᑭᓯᑦᑎᐊᕐᓇᙱᔾᔪᑕᐅᕙᒃᑐᖅ ᐃᓱᒪᓕᐊᕆᔭᐅᔪᒥᒃ ᖃᓄᐃᓕᐅᒃᑲᓐᓂᕈᓐᓇᕐᓂᖏᓐᓂᒡᓗ 
ᓯᕗᒧᒃᑲᓐᓂᕆᐊᒃᓴᖅ.  

o ᓄᓇᑦᓯᐊᒥ ᐃᓱᒪᓕᐅᕐᓂᕐᒧᑦ ᑎᑎᖅᑲᐃᑦ ᓴᙱᓂᖅᓴᐅᖅᑰᔨᔪᑦ, ᐊᔪᕐᓇᙱᓐᓂᓴᐅᓪᓗᑎᒃ 
ᐃᖅᑲᓇᐃᔭᖅᑎᓂᒃ ᐅᖃᐅᔾᔨᔪᓐᓇᕐᓂᕐᒧᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ 
ᑐᑭᓯᐊᔪᓐᓇᕐᒪᑦ ᐃᓱᒪᓕᐊᖑᔪᒥᒃ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 
ᐅᖃᓕᒫᓚᐅᖅᑳᖅᑎᓐᓇᒋᑦ – ᖃᐅᔨᒃᑲᐃᔾᔪᑎᓗᒃᑖᑦ ᐱᔾᔪᑎᓖᑦ ᑎᑎᖅᑕᕐᒦᑦᑐᐃᓐᓇᐅᖕᒪᑕ.  

• ᖃᖓᒃᑰᕐᕕᒃᓴᑦ 
o ᐃᓱᒪᓕᐅᕈᑕᐅᔪᓄᑦ ᐅᑕᖅᑭᔭᕆᐊᖃᕐᓂᐅᑉ ᓴᓂᐊᒍᑦ, ᐊᔾᔨᒌᙱᓐᓂᖅᑕᖃᖅᑰᔨᒋᕗᖅ 

ᖃᓄᖅ ᐃᓐᓇᖅᓯᐅᑎᑦ ᓅᑕᐅᕙᖕᒪᖔᑕ ᓄᓇᕗᒻᒥ ᓇᓪᓕᐅᒃᑯᒫᖅᑖᕋᓱᒃᑐᓄᑦ.  
o ᓄᓇᑦᓯᐊᕐᒥ, ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᓅᑕᐅᔭᕌᖓᑕ 

ᐃᓐᓇᖅᓯᐅᑎᓕᕆᔨᒃᑯᓐᓄᑦ ᑲᒪᒋᔭᐅᔪᓂᑦ ᐊᐅᓚᑦᑎᔨᓂᑦ, ᑐᑭᓯᐊᔭᑦᑎᒍᑦ ᑕᒪᓐᓇ 
ᕿᓚᒻᒥᐅᕙᒃᑐᖅ. ᑐᓴᖅᓯᒪᔭᑦᑎᒍᑦ, ᐃᓐᓇᖅᓯᐅᑎᓕᕆᔨᒃᑯᑦ ᐱᒐᒥᒋᑦ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ, ᐊᑯᓂᐅᓂᖃᕈᓐᓇᖅᑐᖅ ᐱᓇᓱᐊᕈᓯᕐᓂᒃ 6-ᓂᑦ 8-ᓄᑦ 
ᐃᓐᓇᖅᓯᐅᑎ ᐱᒋᐊᖅᑎᑕᐅᓚᐅᖅᑎᓐᓇᒍ.  

o ᓄᓇᕗᒻᒥ ᓇᓪᓕᐅᒃᑯᒫᖅᑖᕋᓱᒃᑐᑦ ᐅᖃᐅᔾᔭᐅᕙᒃᑐᖅ ᐊᑯᓂᐅᑎᒋᓂᖓ 3-ᓂᑦ 6-ᓄᑦ 
ᑕᖅᑭᐅᓛᕐᓂᖏᓐᓂᒃ ᑲᒪᒋᔭᐅᔪᓄᑦ ᐊᐅᓚᑦᑎᔨᓄᑦ ᓅᑕᐅᓚᐅᙱᓐᓂᖏᓐᓂᒃ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐃᓐᓇᖅᓯᐅᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᓪᓗ 
ᑮᓇᐅᔾᔭᒃᓴᓛᙱᑐᓐᓇᕆᐊᖃᕐᓂᕐᒥᓂᒃ ᑕᖅᑭᓂᒃ 6-ᓂᑦ 12-ᓄᑦ ᐃᓐᓇᖅᓯᐅᑎᖓ 
ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ – ᓇᓗᓇᖅᑐᖅ ᖃᓄᐃᒻᒪᑦ ᓴᖅᑭᔮᑦᑎᐊᖅᑐᒥᒃ 
ᐊᔾᔨᒌᙱᓐᓂᖃᕐᒪᖔᖏᒃ ᓄᓇᑦᓯᐊᖅ ᐊᒻᒪᓗ ᓄᓇᕗᑦ.  

o 30 ᐅᓚᐅᖅᑐᓂᑦ ᓈᒻᒪᒃᓴᙱᓐᓂᕋᓚᐅᖅᑐᓂᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓄᑦ ᓄᓇᕗᒻᒥ ᓇᓪᓕᐅᒃᑯᒫᖅᑖᕋᓱᒃᑐᓂᑦ, 46%-ᑎᒋ ᓈᒻᒪᒃᓴᙱᑦᑐᓂᑦ 
ᐱᔾᔪᑎᖃᓚᐅᖅᑐᑦ ᖃᖓᒃᑰᕐᕕᒃᓴᐅᔪᓄᑦ.  

o ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᓱᒪᒋᓪᓗᒍ, ᓄᓇᑦᓯᐊᕐᒥᐅᓂᑦ 
ᓇᓪᓕᐅᒃᑯᒫᖅᑖᕋᓱᒃᑐᓂᑦ ᐅᖃᐱᓗᒡᕕᐅᒐᔪᙱᓐᓂᖅᓴᒻᒪᕆᐅᔪᒍᑦ ᖃᖓᒃᑰᕐᕕᒃᓴᐅᔪᑦ 
ᒥᒃᓵᓄᑦ.  

ᑕᑯᒃᓴᐅᓂᖅᓴᐅᔪᒪᓂᕐᒧᑦ ᓇᐅᑦᑎᖅᓱᖅᓯᓂᕐᒧᓪᓗ ᐱᓕᕆᓂᕆᔭᐅᔪᓂᒃ, ᐃᓱᒪᕗᒍᑦ ᑐᑭᖃᕋᓱᒋᓪᓗᒍ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᔾᔨᒌᙱᓐᓂᖏᓐᓂᒃ ᖃᐅᔨᓴᕐᓗᑎᒃ 
ᐱᔨᑦᑎᕋᕐᓂᕐᒧᑦ ᒪᓕᒃᑕᐅᕙᒃᑐᓂᒃ ᒪᕐᕉᖕᓂ ᓇᓗᙱᑦᑎᐊᕈᒪᓂᕐᒧᑦ ᐃᖅᑲᓇᐃᔭᖅᑏᑦ ᑲᒪᒋᔭᐅᕙᒃᑲᓗᐊᕐᒪᖔᑕ 
ᐊᔾᔨᒌᒃᑎᑕᐅᓗᑎᒃ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ. 

v. ᐃᑲᔪᖅᓱᖅᑕᐅᓂᖅᓴᐅᓕᕐᓗᑎᒃ ᐃᖅᑲᓇᐃᔭᖅᑏᑦ ᖃᓪᓗᓇᐅᔭᕈᓐᓇᙱᑦᑐᑦ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 13 ᐅᑯᓇᓂ 20 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᖃᐅᔨᓚᐅᖅᑐᖅ ᐊᒥᓲᓂᖅᓴᐅᓕᕐᓂᖏᓐᓂᒃ 
ᖃᓪᓗᓇᐅᔭᕈᓐᓇᙱᑦᑐᑦ ᐃᑲᔪᖅᓱᖅᑕᐅᓇᓱᒃᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ ᐃᑲᔪᖅᓱᖅᑕᐅᑦᑎᐊᙱᓗᐊᖅᑰᔨᒋᒐᒥᒃ.  
 
ᖃᐅᔨᓚᐅᖅᑐᒍᑦ ᐅᐃᕖᑎᑐᑦ ᐅᖃᓪᓚᒃᐸᒃᑐᓂᒃ ᑕᖅᑭᕋᓴᖕᓂᒃ ᐅᑕᖅᑭᔭᕆᐊᖃᓚᐅᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔭᖏᑦ 
ᑐᑭᓕᐅᕆᔭᐅᔭᕆᐊᖃᕐᓂᖏᓐᓄᑦ ᐃᓱᒪᓕᐅᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᓪᓕᐅᒃᑯᒫᖅᑖᕋᓱᒃᑐᒧᑦ, ᐊᓯᖏᑦ ᖁᔭᓈᖅᑖᖅᑕᐅᓪᓗᑎᒃ ᐋᓐᓂᐊᖃᕐᓇᕐᑐᒨᖅᑐᑦ 
ᐊᓯᐊᓂᒃ ᐅᖃᐅᓯᕐᒥᒃ ᐅᖃᓕᒫᕈᓐᓇᙱᓐᓇᒥᒃ ᑲᒪᒋᔭᕆᐊᖃᖅᑐᓄᑦ ᑲᒪᔨ. ᑐᑭᓕᐅᕆᔪᓐᓇᖅᑐᖃᖅᑎᓪᓗᒍ, 
ᓈᒻᒪᙱᓗᐊᖅᑰᔨᔪᖅ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓕᖅᑯᓯᖃᕐᕕᐅᕙᙱᓐᓂᖏᑦ ᖃᓪᓗᓇᐅᔭᕈᓐᓇᖅᑐᑎᑐᑦ.  
 
ᖄᒃᑲᓐᓂᐊᒍᑦ ᐃᑲᔪᖅᓱᕐᓂᖅᑕᖃᖅᐸᒌᖅᑑᒐᓗᐊᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᖃᓪᓗᓇᐅᔭᕈᓐᓇᙱᑦᑐᓄᑦ, ᑭᓯᐊᓂ ᑕᒪᒃᑯᐊ ᐃᑲᔪᖅᓱᕐᓂᐅᔪᑦ ᕿᒥᕐᕈᐊᖅᑕᐅᓪᓗᐊᖅᑐᑦ 
ᓈᒻᒪᒃᑲᓗᐊᕐᒪᖔᑕ.  

B. ᐊᑐᓕᖁᔨᔾᔪᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄ (WSCC) 
2024 ᐅᓂᒃᑳᓕᒥ ᓴᖅᑭᒃᑐᓂᒃ: 

i. ᐱᐅᓯᕚᓪᓕᖅᑎᑕᐅᓗᑎᒃ ᑐᓴᐅᒪᖃᑦᑕᐅᑎᖃᑦᑕᕐᓂᖅ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᔾᔪᓯᐊᖏᑦ ᐊᒻᒪᓗ ᖃᖓᒃᑰᕐᕕᒃᓴᖏᑦ; 

ii. ᐃᓱᒪᒋᓗᒍ ᓇᓗᓇᐃᒃᑯᑦᑎᖅᓱᐃᓂᖅ ᑕᒪᒃᑭᖅᖢᒋᑦ ᐊᔪᕈᑎᖃᕐᓂᕐᒧᑦ ᐊᑭᓕᐅᑕᐅᕙᒃᑐᓂᒃ ᐊᑯᓂᐊᓗᒃ 
ᐱᓇᔪᒍᑕᐅᔪᓄᑦ; 

iii. ᐱᑕᖃᓕᖅᑎᑕᐅᓗᓂ ᐊᖏᖃᑎᒌᒍᑎ ᐋᖅᑭᒃᓯᒪᑦᑎᐊᕐᓂᐊᕐᒪᑕ ᐱᓕᕆᔾᔪᓯᐊᑦ ᐊᒻᒪᓗ ᓂᕆᐅᒋᔭᐅᔪᑦ ᖃᓄᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑦ ᐱᓕᕆᖃᑎᒌᖃᑦᑕᕐᓂᐊᕐᒪᖔᕐᒥᒃ. 

iv. ᐋᖅᑭᒋᐊᖅᑕᐅᓗᑎᒃ ᐃᓚᖓ 107-ᒥᑦ 111-ᒧᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ 
ᐃᓚᓕᐅᔾᔭᐅᓂᐊᕐᒪᑕ ᐱᔪᓐᓇᕐᓂᖏᓐᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᒧᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᐅᑉ ᑐᒡᓕᐊᓄᑦ ᐊᔾᔨᐸᓗᖏᓐᓂᒃ ᐱᑕᖃᖅᐸᒌᖅᑐᓂᒃ ᑕᐃᒃᑯᓄᖓ ᐊᓯᖏᓐᓄᑦ ᐱᖁᔭᖅᑎᒍᑦ 
ᑎᑎᕋᕐᕕᐅᔪᓄᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ. 

C. ᓱᓕ ᐊᑐᓕᖁᔭᐅᓯᒪᔪᑦ 2023-ᒥᑦ ᐅᓂᒃᑳᓕᐊᖑᓚᐅᖅᑐᒥᑦ: 
i. ᖃᐅᔨᒪᒋᐊᕐᓗᒋᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒥᓄᑦ ᐅᑎᕈᓐᓇᙱᑦᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ 
ii. ᐊᓯᔾᔨᕐᓗᒍ ᐃᓐᓇᐅᓕᕐᓂᕐᒧᑦ ᓄᖅᑲᕕᓕᖅᐸᓪᓕᐊᓂᕐᒧᑦ ᐃᑲᔫᓯᐊᖅ ᐃᖅᑲᓇᐃᔭᖅᑎᓗᒃᑖᕐᓄᑦ ᑐᕌᖓᓂᐊᕐᒪᑕ 

ᐃᓐᓇᐅᓕᕐᓂᕐᒧᑦ ᓄᖅᑲᕆᐊᖃᖅᑐᓄᑦ ᐃᖅᑲᓇᐃᔭᕐᕕᖕᒥ ᐋᓐᓂᕐᓂᕐᒧᑦ. 
iii. ᐃᑲᔪᖅᓱᖅᑕᐅᓗᑎᒃ ᐃᖅᑲᓇᐃᔭᖅᑏᑦ ᐅᑎᓛᖅᑐᑦ ᐃᖅᑲᓇᐃᔮᒥᓄᑦ ᐋᓐᓂᓚᐅᖅᑎᓐᓇᑎᒃ 

ᐃᖅᑲᓇᐃᔭᕐᕕᒋᓚᐅᖅᑕᒥᓄᑦ ᐃᖅᑲᓇᐃᔭᐃᓐᓇᒃᑲᓐᓂᓕᓚᐅᖅᑎᓐᓇᒋᑦ.  
D. ᓱᓕ ᐊᑐᓕᖁᔭᐅᓯᒪᔪᑦ 2022-ᒥᑦ ᐅᓂᒃᑳᓕᐊᖑᓚᐅᖅᑐᒥᑦ: 

i. ᓴᓇᔭᐅᓗᓂ ᐃᓕᓴᕆᔭᐅᓯᒪᔪᒃᑯᑦ ᓈᒻᒪᒃᓴᙱᓐᓂᕋᐃᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᐊᑐᕈᓐᓇᕐᓂᐊᕋᒥᐅᒃ ᐃᖅᑲᓇᐃᔭᖅᑏᑦ ᐊᑲᐅᙱᓕᐅᕈᑎᖃᕌᖓᒥᒃ ᑲᒪᒋᔭᕆᐊᖃᖅᑐᓄᑦ 
ᑲᒪᔨᒥᓂᒃ.  

E.  ᓱᓕ ᐊᑐᓕᖁᔭᐅᓯᒪᔪᑦ 2021-ᒥᑦ ᐅᓂᒃᑳᓕᐊᖑᓚᐅᖅᑐᒥᑦ: 
i. ᖃᐅᔨᓴᕐᓃᑦ ᐊᔪᕐᓇᙱᒻᒪᖔᑦ ᑖᒃᑯᓄᖓᓪᓚᑦᑖᖅ ᐃᑲᔪᖅᓯᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᑕᑕᑎᕆᓂᕐᓄᑦ 

ᑲᒪᔪᑦ ᑖᒃᑯᓂᖓ ᐃᓱᒪᒧᑦ ᐊᔪᕈᑎᓕᖕᓂᒃ 
ii. ᐃᓱᒪᒃᓴᖅᓯᐅᕈᑕᐅᓂᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓ 

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 14 ᐅᑯᓇᓂ 20 

F. ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓄᑦ: 
i. ᐱᑕᖃᓕᖅᑎᑕᐅᓗᓂ ᐊᖏᖃᑎᒌᒍᑎ ᐋᖅᑭᒃᓯᒪᑦᑎᐊᕐᓂᐊᕐᒪᑕ ᐱᓕᕆᔾᔪᓯᐊᑦ ᐊᒻᒪᓗ ᓂᕆᐅᒋᔭᐅᔪᑦ ᖃᓄᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑦ ᐱᓕᕆᖃᑎᒌᖃᑦᑕᕐᓂᐊᕐᒪᖔᕐᒥᒃ 

o ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᓚᒋᔭᐅᙱᑎᓪᓗᒍ ᐃᖕᒥᒃᑰᖓᓪᓗᓂᓗ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᑦ, ᑭᖑᓪᓕᕐᒥ 
ᐃᑲᔪᖅᓱᖅᑕᐅᖃᑦᑕᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᒪᓕᒃᓯᒪᑦᑎᐊᕐᓂᐊᕐᒪᑦ 
ᑕᒪᒃᑯᓄᖓ ᓲᕐᓗ ᖃᕆᓴᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ.  

o ᑕᒪᒃᑯᐊ ᐃᑲᔪᖅᓱᖅᓂᐅᓚᐅᖅᑐᑦ ᓄᖅᑲᖅᑎᑕᐅᓚᖅᑐᑦ, ᐃᒃᑯᐃᓂᖃᖅᖢᓂᓗ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᐅᓚᓂᕆᔭᖓᓄᑦ, ᓇᓕᖅᑯᑎᖃᕈᑎᒋᔭᐅᕙᒃᖢᓂ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓄᑦ.  

o ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᖏᖃᑎᖃᕋᓗᐊᖅᑎᓪᓗᒍ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ ᐱᒻᒪᕆᐅᓂᖓᓂᒃ ᑭᒡᓕᖃᕆᐊᒃᓴᖅ, 
ᓱᓕᓂᐅᕗᖅ ᑖᔅᓱᒧᖓ ᐊᓪᓚᒡᕕᖕᒧᑦ ᖃᔅᓰᓐᓇᐅᓂᕆᔭᖅᐳᑦ. ᑕᐅᑐᒐᖃᓗᐊᙱᑦᑐᒍᑦ 
ᖃᕋᓴᐅᔭᓕᕆᓂᕐᒥᒃ ᐅᕝᕙᓘᓐᓃᑦ ᓂᐅᕕᖃᑦᑕᕐᓂᕐᒥᒃ, ᑭᓯᐊᓂᓕ ᑲᒪᒋᔭᖃᕐᓂᕐᒥᒃ ᐃᖅᑲᓇᐃᔭᖅᑏᑦ 
ᐃᓱᒫᓘᑎᖏᓐᓂᒃ. ᐱᔨᑦᑎᕋᐅᑎᓄᑦ ᑮᓇᐅᔭᓂᒃ ᐊᑐᕐᔪᐊᓕᓲᖑᔪᒍᑦ ᐊᑯᓂᐅᓂᖅᓴᐅᕙᒃᖢᑕᓗ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 
ᐱᔨᑦᑎᕈᓐᓇᓚᐅᖅᑕᖏᓐᓄᑦ, ᐅᖓᓯᒃᑐᒥᑦ ᐱᓕᕆᖃᑎᒌᑦᑎᐊᖏᓐᓇᖅᖢᑕᓗ.  

o ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᑐᓕᖁᔨᕗᑦ ᐊᖏᖃᑎᒌᒍᑎ ᑕᒪᒃᑯᓂᖓ 
ᐱᑕᖃᙱᓐᓂᕆᔭᐅᔪᓂᒃ ᐅᖃᐅᓯᖃᓪᓗᐊᖁᓪᓗᒍ ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ 
ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᐃᑲᔪᖅᓱᕐᓂᐊᕐᒪᖔᑕ, ᖃᓄᖅ ᑕᒪᒃᑭᒃ 
ᐱᓕᕆᖃᑎᒌᖕᓂᐊᕐᒪᖔᑎᒃ, ᖃᓄᕐᓗ ᖃᖓᒃᑰᕋᔭᕐᒪᖔᑦ ᑭᒃᑯᑐᐃᓐᓇᑦᑎᐊᑦ ᖃᐅᔨᒪᓂᐊᕐᒪᑕ 
ᖃᓄᐃᓕᐅᖅᑐᖃᓕᕐᒪᖔᑦ.  

o ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᖃᖅᐸᒌᕌᓂᒃᓯᒪᔪᑦ 
ᐊᖏᖃᑎᒌᒍᑎᓕᐅᕈᒪᓇᔭᕐᓂᕐᒥᓂᒃ ᑭᓯᐊᓂ ᑖᓐᓇ ᐱᔭᒃᓴᖅ ᑲᒪᒋᔭᐅᓚᐅᙱᑦᑐᖅ. 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐅᖃᒃᑲᓐᓂᕈᒪᕗᑦ ᐃᑲᔪᖅᑐᐃᓂᕐᒥᓂᒃ ᐃᖕᒥᖕᓄᑦ 
ᐊᒻᒪᓗ ᐃᒪᓐᓇᐅᖁᔨᓪᓗᑎᒃ, ᑎᑭᑎᑦᑎᓗᑎᒃ ᐊᖏᖃᑎᒌᒃᑎᑦᑎᓇᓱᒃᑎᒥᒃ ᐃᑲᔪᕐᓂᐊᖅᑐᒥᒃ 
ᐋᖅᑭᒃᓱᐃᓂᐊᕐᓗᓂ ᑖᔅᓱᒥᖓ ᑎᑎᕋᖅᓯᒪᔪᒥᒃ.  

 
ii. ᐃᓱᒪᒃᓴᖅᓯᐅᕈᑕᐅᓗᓂ ᖃᐅᔨᓴᖅᑐᖃᕐᓂᖓᓂᒃ ᐊᔾᔨᒌᙱᓐᓂᖏᓐᓂᒃ ᐊᒻᒪ ᐊᐅᓚᓂᕆᔭᖏᓐᓂᒃ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ 
o ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᒃᑯᓐᓂᒃ ᐃᓱᒪᒃᓴᖅᓯᐅᕈᑎᖃᓪᓗᐊᖅᑐᖅ ᖃᐅᔨᓴᖅᑐᖃᕐᓂᖓᓂᒃ ᐊᔾᔨᒌᙱᓐᓂᖏᓐᓂᒃ 
ᐊᒻᒪ ᐊᐅᓚᓂᕆᔭᖏᓐᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᓇᓗᓇᐃᖅᓯᓂᕐᒧᑦ 
ᐊᐅᓚᓂᕐᒧᑦ ᐱᔭᐅᔭᕆᐊᓕᖕᓂᒃ. ᐃᓚᒋᔭᐅᓪᓗᐊᖅᑐᑦ ᕿᒥᕐᕈᐊᖅᑕᐅᓂᖏᑦ ᑎᒥᐅᑉ 
ᐋᖅᑭᒃᓯᒪᓂᕆᔭᖓ, ᖃᓄᖅ ᐱᓕᕆᔾᔪᑎᑦ ᐊᑐᖅᑕᐅᕙᖕᒪᖔᑕ, ᖃᓄᕐᓗ ᐊᔾᔨᐸᓗᖏᓐᓂ 
ᑎᑎᕋᕐᕕᖕᓂ ᐱᓕᕆᑦᑎᐊᓛᖑᕙᖕᒪᖔᑕ.  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 15 ᐅᑯᓇᓂ 20 

3. ᓇᐃᓴᐅᑏᑦ ᐊᒻᒪᓗ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 2025−ᒧᑦ 

3.1  2025 ᑕᑯᒋᐊᕐᓂᖅ ᐊᑭᓐᓇᕐᒥᐅᑕᓕᐊᖑᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ  

 

“ᖁᔭᓐᓇᒦᒻᒪᕆᐊᓗᒃ! ᐃᖅᑲᓇᐃᔭᑦᑎᐊᕐᓂᕆᓚᐅᖅᑕᐃᑦ!! ᖃᐅᔨᒪᙱᑦᑎᐊᖅᑐᑎᑦ ᖃᓄᑎᒋ ᐃᓕᖕᓂᒃ 
ᖁᔭᓕᓂᕆᔭᑦᑎᓐᓂᒃ... ᑖᓐᓇ ᐃᓚᔮᕇᑯᓗᑦᑎᑕ ᐃᓅᓯᖏᓐᓂᒃ ᐊᓯᔾᔨᖅᑎᑦᑎᓂᐊᖅᑐᖅ!!” 

 – ᐃᖅᑲᓇᐃᔭᖅᑎᐅᑉ ᐅᖃᖅᑕᖓ, ᒫᑦᓯ 2025 

  

346 
ᐱᓕᕆᐊᖑᔪᒥ ᑎᑎᖅᑲᑎᒍᑦ 

ᓴᓂᕐᕙᒃᓯᒪᔪᑦ ᒪᑐᐃᖅᑕᐅᓚᐅᖅᑐᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 

ᑎᑎᕋᕐᕕᖓᓄᑦ 2025-ᒥ 

298 
ᐊᔾᔨᐅᙱᑦᑐᑦ ᐃᖅᑲᓇᐃᔭᖅᑏᑦ 
ᐱᓚᐅᖅᑐᑦ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᑕ 

ᐱᔨᑦᑎᕋᐅᑎᖏᓐᓂᒃ 

210 
ᐱᓕᕆᐊᖑᔪᒥ ᑎᑎᖅᑲᑎᒍᑦ 
ᓴᓂᕐᕙᒃᓯᒪᔪᑦ ᒪᑐᔭᐅᓚᐅᖅᑐᑦ 

 
 

 
 
 

 
 
 
 

159.8 
ᐃᒪᐃᒐᔪᑦᑐᓂᑦ ᐅᓄᕐᓂᐅᔪᑦ 
ᐅᓪᓗᐃᑦ ᖃᔅᓯᐅᓂᖏᑦ 

ᑎᑎᖅᑲᖁᑎᖏᑦ ᒪᑐᐃᖓᔪᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ  

23 ᕿᒥᕐᕈᔭᐅᔪᑦ 
0 ᐊᔪᐃᓐᓇᕐᓂᑦ 

96% ᑎᑎᖅᑲᖁᑏᑦ 
ᒪᑐᔭᐅᔪᑦ ᑲᒪᒋᔭᐅᓚᐅᖅᑐᑦ 
ᕿᒥᕐᕈᓂᕐᒥ ᐅᕝᕙᓘᓐᓃᑦ 
ᐊᖏᖅᑕᐅᓇᓱᖕᓂᕐᒥ 
ᐱᑕᖃᕆᐊᖃᕋᓂ 

ᒫᓐᓇ ᓄᓇᖃᖅᑐᑦ ᐃᖅᑲᓇᐃᔭᖅᑏᑦ 
ᐅᖃᖃᑎᖃᖅᓯᒪᔪᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂᑦ 2025−ᒥᑦ 

ᐳᕆᓐᔅ ᐃᑦᐅᐊᕐ ᐊᐃᓚᓐ: 1% 
ᓅᕙ ᓯᑰᓯᐊ: 3% 
ᔫᑳᓐ: 0% 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 16 ᐅᑯᓇᓂ 20 

3.2 ᓄᓇᑦᓯᐊᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

164 88 120 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑖᕋᓱᒃᑐᑦ 

ᐱᒋᐊᕐᕕᖃᓚᐅᖅᑐᑦ ᓄᓇᑦᓯᐊᕐᒥ 
ᓇᓪᓕᐅᒃᑯᒫᖅᑖᕋᓱᒃᑐᑦ ᐅᖃᓚᐅᖅᐳᑦ 

ᐊᖏᕐᕋᓪᓗᐊᑕᕆᓂᕋᖅᖢᓂᔾᔪᒃ 
ᓄᓇᑦᓯᐊᕐᒥ 

 

ᓄᓇᑦᓯᐊᕐᒥ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 

ᒪᑐᔭᐅᔪᑦ 

ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (WSCC) 
ᑲᔪᓯᓂᕆᕙᒃᑕᖏᓐᓂᒃ 

 
ᐱᔾᔪᑕᐅᓛᖑᖃᑦᑕᓚᐅᖅᑐᑦ ᑲᒪᒋᔭᐅᔪᑦ 

ᓄᓇᑦᓯᐊᕐᒥ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖏᑦ ᐃᓚᐅᓚᐅᖅᑐᑦ ᐅᑯᓇᓂ  

 
13 ᕿᒥᕐᕈᔭᐅᔪᑦ  

0 ᐊᔪᐃᓐᓇᕆᐊᒃᑲᓐᓂᕐᑐᑦ 
ᑎᑎᖅᑲᖁᑏᑦ ᓴᖅᑭᑦᑐᑦ 
ᓄᓇᑦᓯᐊᒥᖔᖅᑐᑦ 

152.3 ᐅᓪᓗᐃᑦ 
 

ᐊᑯᓐᓂᖅᓱᖅᑕᐅᓪᓗᓂ 
ᐊᑯᓂᐅᑎᒋᕙᖕᓂᖓᑕ  

ᓄᓇᑦᓯᐊᕐᒥ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 

ᒪᑐᐃᖓᕙᖕᓂᖓ 

3.3  ᓄᓇᕗᒻᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

** 298 ᐃᖅᑲᓇᐃᔭᖅᑏᑦ ᐱᔨᑦᑎᖅᑕᐅᓚᐅᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ, 295 ᐹᓂ 
ᖃᓄᐃᓕᖓᓂᖏᑎᒎᖅᑎᑕᐅᔪᓃᑦᑐᑦ. 3 ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᒪᓕᒐᖃᕐᕕᒋᔭᖓᓂᙶᖅᓯᒪᓚᐅᙱᒻᒪᑕ ᐱᓪᓗᐊᑕᕐᒧᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᑲᑎᒪᔨᖏᓐᓄᑦ ᑐᕌᖅᑎᑕᐅᓚᐅᖅᖢᑎᒃ.  
ᑕᒪᓐᓇᑦᑕᐅᖅ ᑐᑭᓯᓇᖅᓯᑎᑦᑎᒋᕗᖅ ᐊᔾᔨᒌᙱᓐᓂᖏᓐᓂᒃ ᒪᑐᔭᐅᓯᒪᔪᓂᒃ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᓂᒃ. ** 

“ᖁᔭᓐᓇᒦᕈᒪᕙᒋᑦ ᐃᑲᔪᓚᐅᕐᓂᕐᓄᑦ. ᐱᔨᑦᑎᖅᑕᐅᔭᕆᐊᖃᓪᓚᕆᓚᐅᖅᐳᖓ ᑮᓇᐅᔭᑎᒍᓪᓗ ᐃᑲᔪᑦᑎᐊᓚᐅᖅᖢᓂ, 
ᐱᓗᐊᖅᑐᒥᒃ ᐃᒃᐱᒋᔭᓐᓄᑦ. ᐃᑲᔪᖅᓱᖅᑕᐅᓂᖅ ᐃᑲᔪᕋᓱᒃᑐᒧᑦ ᐱᕐᔪᐊᓛᖑᔪᖅ. ᖁᔭᒋᕙᒋᑦ.” 

 – ᐃᖅᑲᓇᐃᔭᖅᑎᐅᑉ ᐅᖃᖅᑕᖓ, ᐊᒃᑑᐸ 2025 
  

131 31 87 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ 

ᓄᓇᕗᒻᒥᙶᓚᐅᖅᑐᑦ 
ᓇᓪᓕᐅᒃᑯᒫᖅᑖᕋᓱᒃᑐᑦ ᐅᖃᓚᐅᖅᐳᑦ 

ᐊᖏᕐᕋᓪᓗᐊᑕᕆᓂᕋᖅᖢᓂᔾᔪᒃ 
ᓄᓇᕗᒻᒥ 

 

ᓄᓇᕗᒻᒥ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 

ᒪᑐᔭᐅᔪᑦ 

ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (WSCC) 
ᑲᔪᓯᓂᕆᕙᒃᑕᖏᓐᓂᒃ 

 
ᐱᔾᔪᑕᐅᓛᖑᖃᑦᑕᓚᐅᖅᑐᑦ ᑲᒪᒋᔭᐅᔪᑦ 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑦ ᐃᓚᐅᓚᐅᖅᑐᑦ ᐅᑯᓇᓂ  

 
10 ᕿᒥᕐᕈᔭᐅᔪᑦ  

0 ᐊᔪᐃᓐᓇᕆᐊᒃᑲᓐᓂᕐᑐᑦ 
ᑎᑎᖅᑲᖁᑏᑦ ᓴᖅᑭᑦᑐᑦ 

ᓄᓇᕗᒻᒥᖔᖅᑐᑦ 

172.5 ᐅᓪᓗᐃᑦ 
 

ᐊᑯᓐᓂᖅᓱᖅᑕᐅᓪᓗᓂ 
ᐊᑯᓂᐅᑎᒋᕙᖕᓂᖓᑕ 
ᓄᓇᕗᒻᒥ ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 

ᒪᑐᐃᖓᕙᖕᓂᖓ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 17 ᐅᑯᓇᓂ 20 

3.4  ᐱᓕᕆᐊᓄᑦ ᐊᐅᓚᑦᑎᓂᖅ  

ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᒪᑐᐃᖓᓂᕋᖅᑕᐅᕙᒃᑐᖅ ᐃᖅᑲᓇᐃᔭᖅᑎ ᖃᐅᔨᒋᐊᕐᖓᕌᖓᑦ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ. ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᒪᑐᐃᖓᐃᓐᓇᕐᓂᐊᐳᖅ ᐊᑲᐅᙱᓕᐅᕈᑕᐅᔪᑦ 
ᐋᖅᑭᒃᑕᐅᓚᐅᙱᑎᓪᓗᒍ, ᐃᖅᑲᓇᐃᔭᖅᑎ ᐅᖃᓚᐅᙱᑎᓪᓗᒍ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ 
ᐃᑲᔪᖅᑕᐅᔭᕆᐊᖃᕈᓐᓃᕐᓂᕐᒥᓂᒃ, ᐅᕝᕙᓘᓐᓃᑦ ᖃᐅᔨᒋᐊᕐᕕᐅᓚᐅᙱᓐᓂᕋᕐᓗᓂ ᐃᖅᑲᓇᐃᔭᖅᑎᒥᒃ ᖃᔅᓯᐊᕐᔪᖕᓄᑦ ᑕᖅᑭᓄᑦ. 
ᐅᑯᓇᓂ ᓴᖅᑭᔮᖅᑎᑕᐅᓯᒪᓂᔪᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᓂᒃ ᑲᒪᒋᔭᐅᓚᐅᖅᑐᓂᒃ 2025-ᒥ. 298 
ᖃᐅᔨᔭᔅᓴᐅᓂᖃᖅᑐᑦ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᖃᓚᐅᖅᑦ ᐊᓪᓚᕕᒻᒥᑦ 2025-ᖑᑎᓪᓗᒍ, ᐊᒥᓱᒐᓚᐃᑦ ᐃᖅᑲᓇᐃᔭᖅᑏᑦ 
ᐱᔪᓐᓇᓚᐅᖅᑐᑦ  ᐱᔨᑦᑎᖅᑕᐅᔪᓂᑦ ᐊᒥᓱᐊᖅᑎᒐᓚᑦᑐᑎ. ᑕᒪᓐᓇ ᓴᖅᑭᔮᖅᑎᑕᐅᓯᒪᔪᖅ ᖃᔅᓯᐅᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ, 346-ᖑᓪᓗᑎᒃ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) ᐃᑲᔪᖃᑦᑕᖅᑐᑦ ᐃᖅᑲᓇᐃᔭᖅᑎᓂᑦ ᐱᓕᕆᐊᕆᔭᐅᓪᓗᑎ ᐃᓱᒫᓘᖓ(ᖏᑦ) 
ᕿᓚᒥᐅᓴᓱᑦᑐᓕᒫᒃᑯᑦ. ᐃᓚᖏᑦ ᐱᓇᐃᓗᑕᑦ ᐋᖅᑭᒃᑕᐅᑲᐅᑎᒋᔪᓐᓇᓚᖅᑐᑦ ᑖᓐᓇᔅᓴᐃᓐᓇᖅ ᐅᓪᓗᕐᒥᑦ, ᓲᕐᓗ ᐅᓂᒃᑳᖅᑎᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ, ᐊᓯᖏᑦ ᐊᒥᓱᒐᓚᖕᓂᒃ 
ᑕᖅᑭᓄᑦ ᐊᒻᒪᓗ ᐊᒥᓱᐊᖅᒐᓚᒃ ᐊᐅᓚᓂᐅᔪᓂᒃ. ᐃᓚᖏᓐᓂᒃ, ᐃᖅᑲᓇᐃᔭᖅᑎ ᓂᕈᐊᖃᑦᑕᖅᑐᖅ ᑎᑎᖅᑲᖁᑎᖏᑦ 
ᑲᒪᒋᔭᐅᖏᓐᓇᕐᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᐊᑯᓚᐃᓕᕇᒃᑐᒃᑯᑦ 
ᓯᕗᒻᒧᒋᐊᖅᑎᓪᒋ, ᑲᒪᒋᔭᐅᔪᒥᒃ ᐊᑲᐅᙱᓕᐅᕈᑎᒥᒃ ᐱᑕᖃᖏᒃᑲᓗᐊᖅᑎᓪᓗᒍ.  

ᑲᒪᒋᔭᐅᔪᑦ ᑲᒪᒋᔭᐅᖃᑦᑕᖅᑐᑦ ᐊᔾᔨᐅᙱᑑᑎᑕᐅᓪᓗᑎᒃ.  

ᐊᑯᓂᐅᓂᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᑲᒪᒋᔭᐅᔪᑦ 2025−ᒥᑦ 

  

ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐱᒋᐊᖅᑎᑕᐅᔭᕌᖓᑦ, ᐱᔾᑕᐅᔪᑦ ᓇᓗᓇᐃᖅᑕᐅᕙᒃᐳᑦ ᐅᖃᓪᓚᖃᑎᒋᔭᐅᓪᓗᓂ 
ᐃᖅᑲᓇᐃᔭᖅᑎ ᐊᒻᒪᓗ ᐱᔭᕆᐊᖃᖅᐸᑦ, ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᖃᐅᔨᓴᖅᑕᐅᑦᑎᐊᕐᓗᑎᒃ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ.  

346-ᓂᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᓂᑦ ᑲᒪᒋᔭᐅᓚᐅᖅᑐᓂᑦ 2025-ᒥ, ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ 
ᒪᑐᐃᖓᓂᖃᖃᑦᑕᓚᐅᖅᑐᑦ ᐊᑯᓐᓂᖅᓱᖅᑕᐅᓪᓗᑎᒃ 159.8-ᓂᒃ ᐅᓪᓗᕐᓂᒃ, ᑕᐃᒪᐃᖃᑦᑕᓚᐅᕆᓪᓗᓂ ᐊᕐᕌᒍᓚᐅᖅᑐᓂ. ᓂᕆᐅᒃᐳᒍᑦ 
ᐃᖅᑲᓇᐃᔮᑦ ᐅᓐᓄᒃᓯᒪᔪᐃᓐᓇᐅᓗᑎᒃ, ᑖᒃᑯᐊ ᓈᓴᐅᑎᑦ ᐅᓄᕈᓐᓃᖅᐹᓪᓕᖅᑎᑦᑐᓐᓇᖅᑕᕗᑦ, ᑭᓯᐊᓂ ᐱᓕᕆᐊᖑᔪᒥ ᑎᑎᖅᑲᑎᒍᑦ 
ᓴᓂᕐᕙᒃᓯᒪᔪᑦ ᒪᑐᐃᓐᓇᑐᐃᓐᓇᕆᐊᖃᖅᐳᑦ ᐅᓄᖅᑐᓄᑦ ᐱᔾᔪᑎᓄᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑕ 
ᐊᐅᓚᑦᑐᓐᓇᙱᑕᖏᓐᓄᑦ, ᓲᕐᓗ ᐅᑕᖅᑭᓗᑎᒃ ᑐᓴᖅᑕᐅᔪᒃᓴᓂᒃ ᐃᓱᒪᓕᐊᕆᔭᐅᔪᓂᒡᓘᓐᓃᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 18 ᐅᑯᓇᓂ 20 

ᓇᓪᓕᐅᒃᑯᒫᓂᑦ ᖃᐅᔨᓴᖅᑎᓂᑦ, ᐅᑕᖅᑭᓗᑎᒃ ᐃᖅᑲᓇᐃᔭᖅᑎᓂᒃ ᓇᓗᓇᐃᖅᓯᒃᑲᓐᓂᕐᓗᑎᒃ, ᐅᕝᕙᓘᓐᓃᑦ ᐅᑕᖅᑭᓗᑎᒃ 
ᐃᖅᑲᓇᐃᔭᖅᑎᒥᒃ ᓈᒻᒪᒃᑐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᐊᕐᓗᑎᒃ.  

ᐊᒥᓲᕗᑦ ᐱᔾᔪᑕᐅᔪᓐᓇᖅᑐᑦ ᐃᖅᑲᓇᐃᔭᖅᑎᐅᑉ ᐃᑲᔪᖅᑕᐅᔪᒪᓇᔭᕐᓂᖓᓄᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓄᑦ. ᐅᑯᓇᓂ 
ᓴᖅᑭᔮᖅᑎᑕᐅᓯᒪᓂᔪᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐋᖅᑭᒃᑕᐅᔪᓪᓗ 2025-ᒥ:  

 ᑕᒪᒃᑭᖅᖢᒋᑦ 
ᐱᔾᔪᐅᔪᑦ 

ᓇᓗᓇᐃᖅᑕᐅᔪᑦ 

ᓄᓇᑦᓯᐊᕐᒥ ᓄᓇᕗᒻᒥ 

ᐱᔾᔪᐅᔪᑦ ᓇᓗᓇᐃᖅᑕᐅᔪᑦ 
ᖃᔅᓯᐅᓂᖏᑦ 
ᐱᔾᔪᑕᐅᔪᑦ 
ᐋᖅᑭᒃᑕᐅᔪᑦ 

ᐊᑯᓐᓂᖅᓱᖅᑕᐅᓯᒪᔪᖅ 
ᖃᖓᒃᑰᕐᕕᖓ  
(ᐅᓪᓗᐃᑦ) 

ᖃᔅᓯᐅᓂᖏᑦ 
ᐱᔾᔪᑕᐅᔪᑦ 
ᐋᖅᑭᒃᑕᐅᔪᑦ 

ᐊᑯᓐᓂᖅᓱᖅᑕᐅᓯᒪᔪᖅ 
ᖃᖓᒃᑰᕐᕕᖓ  
(ᐅᓪᓗᐃᑦ) 

ᐊᖏᖅᑕᐅᓯᒪᓂᖓ  
ᐊᑭᓕᖅᑕᐅᔪᒪᔾᔪᑎᓂᑦ: ᑎᒥᒥᒍᑦ 34 2 229.7 5 208.1 

ᐊᖏᖅᑕᐅᓯᒪᓂᖓ  
ᐊᑭᓕᖅᑕᐅᔪᒪᔾᔪᑎᓂᑦ: ᐃᓱᒪᒃᑯᑦ 14 1 204.0 1 40.0 

ᐃᓚᒋᐊᕈᑦ ᑕᑕᑎᖅᑕᐅᔪᒧᑦ: ᑎᒥᒥᒍᑦ  21 4 133.5 6 514.5 
ᐃᓚᒋᐊᕈᑦ ᑕᑕᑎᖅᑕᐅᔪᒧᑦ: ᐃᓱᒪᒃᑯᑦ  9 2 174.5 0 0.0 

ᐃᑲᔪᖅᑕᐅᓂᖅ ᑎᑎᖅᑲᖁᑎᓄᑦ 18 5 13.0 4 17.8 
ᐃᑲᔪᕐᓂᖅ: ᓇᓪᓕᐅᒃᑯᒫᖅᑖᕋᓱᖕᓂᖅ ᒪᑐᔭᐅᔪᖅ 21 3 62.0 4 95.5 

ᐃᑲᔪᕐᓂᖅ: ᑕᒪᐃᑎᒎᖓᔪᑦ ᐃᓐᓇᖅᓯᐅᑎᓄᑦ 17 6 27.0 1 20.0 
ᐃᑲᔪᕐᓂᖅ: ᐃᓐᓇᖅᓯᐅᑎᑦ 

ᐊᔪᕈᑎᖃᐃᓐᓇᐅᔭᕐᓂᐊᕐᓂᕐᒧᑦ 29 5 170.2 5 103.5 

ᐃᑲᔪᕐᓂᖅ: ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ 20 1 160.0 3 107.7 
ᐃᑲᔪᕐᓂᖅ: ᕿᒥᕐᕈᓂᖅ/ᐊᔪᐃᓐᓇᕐᓂᖅ  24 2 111.5 4 246.1 

ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᑲᔪᓯᓂᕆᕙᒃᑕᖏᓐᓂᒃ 
165 85 1.7 80 5.9 

ᑲᒪᒋᔭᕆᐊᖃᖅᑐᓄᑦ ᑲᒪᔨᒥᒃ/ᐱᓕᕆᐊᖑᔪᒥ 
ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐊᐅᓚᑕᐅᓂᖏᓐᓂᒃ 

ᓈᒻᒪᒃᓴᙱᓐᓂᕋᖅᑐᑦ 
53 19 12.4 22 7.4 

ᐋᓐᓂᐊᖅᑐᓕᕆᓂᖅ: ᐊᑕᐅᑦᑎᒃᑯᑦ  
ᐊᒻᒪᓗ ᐊᓯᐊᒍᒎᖅᑐᒃᑯᑦ  

ᐃᖢᐊᖅᓴᖅᑕᐅᓂᖅ ᒪᒥᓴᕐᓂᕐᓘᓐᓃᑦ 
13 4 279.5 1 6.0 

ᐋᓐᓂᐊᖅᑐᓕᕆᓂᖅ: ᑕᒪᐃᑎᒎᖓᔪᓄᑦ ᐃᑲᔪᕈᑏᑦ 25 9 129.1 3 201.3 
ᐋᓐᓂᐊᖅᑐᓕᕆᓂᖅ: ᐋᓐᓂᐊᖅᑐᒧᑦ ᐊᑐᖅᑐᒃᓴᑦ 2 1 215.0 0 0.0 

ᐋᓐᓂᐊᖅᑐᓕᕆᓂᖅ: ᐃᓅᓕᓴᐅᑎᑦ 1 0 0.0 1 10.0 
ᐋᓐᓂᐊᖅᑐᓕᕆᓂᖅ: ᐊᐅᓪᓚᕐᓂᖅ 4 2 6.5 2 1.0 

ᐅᑎᖅᑎᑕᐅᔪᑦ/ᐊᑭᓕᐅᑏᑦ: ᑕᒪᐃᑎᒎᖓᔪᓄᑦ 29 7 18.0 8 82.1 
ᐅᑎᖅᑎᑕᐅᔪᑦ/ᐊᑭᓕᐅᑏᑦ: ᐊᑭᓕᖅᑕᐅᓗᐊᕐᓂᖅ 15 0 0.0 1 88.0 
ᐅᑎᖅᑎᑕᐅᔪᑦ/ᐊᑭᓕᐅᑏᑦ: ᐃᓅᓕᓴᐅᑎᑖᕈᑎᑦ 9 5 69.4 2 27.5 

ᐅᑎᖅᑎᑕᐅᔪᑦ/ᐊᑭᓕᐅᑏᑦ: ᓂᕆᔭᒃᓴᑦ/ᐊᐅᓪᓚᕐᓂᖅ 12 5 22.4 3 39.3 
ᐅᑎᖅᑎᑕᐅᔪᑦ/ᐊᑭᓕᐅᑏᑦ:  

ᑕᒪᒃᑭᖅᖢᒋᑦ ᐊᔪᕈᑎᖃᕐᓂᕐᒧᑦ ᐃᑲᔫᓯᐊᑦ 17 6 220.2 1 37.0 

ᐱᔨᑦᑎᕋᐅᑎᑦ: ᐃᒡᓗᒥᒃ ᐋᖅᑭᐅᒪᑎᑦᑎᕐᒧᑦ 
ᐃᒻᒥᒃᑰᕈᓐᓇᕐᓂᕐᒧᓪᓗ  

ᐃᑲᔫᓯᐊᑦ/ᐸᖅᑭᔨᓄᑦ ᐃᑲᔫᓯᐊᑦ 
5 2 29.0 0 0.0 

ᐱᔨᑦᑎᕋᐅᑎᑦ: ᐋᓐᓂᐊᓗᐊᕈᓐᓃᖅᑎᑦᑎᓂᖅ/ 
ᐃᑲᔪᖅᓱᖅᑕᐅᓪᓗᓂ ᐃᓅᓯᓕᕆᔭᐅᓂᖅ 3 0 0.0 0 0.0 

ᓄᖅᑲᖅᑎᑕᐅᓚᐅᑲᖕᓂᖏᑦ ᐅᕝᕙᓘᓐᓃᑦ 
ᓄᖅᑲᖅᑎᑕᐅᓂᖏᑦ 6 0 0.0 0 0.0 

ᐃᖅᑲᓇᐃᔮᒥ ᒪᒥᓴᕐᓂᖅ:  
ᑮᓇᐅᔭᖅᑖᖑᕙᒃᑐᑦ ᐊᐃᑦᑑᓯᐊᓪᓗ 1 0 0.0 1 104.0 

ᐃᖅᑲᓇᐃᔮᒥ ᒪᒥᓴᕐᓂᖅ:  
ᐱᒋᐊᕐᓂᖓᓂ ᐱᔪᓐᓇᖅᑕᖓ  3 1 39.0 1 1.0 

ᐃᖅᑲᓇᐃᔮᒥ ᒪᒥᓴᕐᓂᖅ:  
ᐱᔨᑦᑎᕋᐅᑏᑦ ᐱᓕᕆᐊᒃᓴᐃᓪᓗ 6 3 33.0 1 1.0 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᑭᐅᔪᓐᓇᙱᑦᑐᑦ ᐃᓄᓕᕆᐊᓄᑦ 
2 1 150.0 0 0.0 

  577 184 86.6 176 104.4 

 
ᑕᒪᒃᑭᖅᖢᒋᑦ 

ᓇᓗᓇᐃᖅᑕᐅᔪᑦ 
ᑕᒪᒃᑭᖅᖢᒋᑦ 
ᐋᖅᑭᒃᑕᐅᔪᑦ 

ᐊᑯᓐᓂᖅᓱᖅᑕᐅᓯᒪᓪᓗᑎᒃ 
ᒪᑐᐃᖓᔪᑦ  

ᑕᒪᒃᑭᖅᖢᒋᑦ 
ᐋᖅᑭᒃᑕᐅᔪᑦ 

ᐊᑯᓐᓂᖅᓱᖅᑕᐅᓯᒪᓪᓗᑎᒃ 
ᒪᑐᐃᖓᔪᑦ  

   ᐱᐅᔪᒥᒃ ᓴᖅᑭᑦᑐᖅ 162 ᐱᐅᔪᒥᒃ ᓴᖅᑭᑦᑐᖅ 162 
   ᐱᔾᔪᑎᑕᖃᙱᑦᑐᖅ 22 ᐱᔾᔪᑎᑕᖃᙱᑦᑐᖅ 14 

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 19 ᐅᑯᓇᓂ 20 

2025−ᒥᑦ ᐱᖓᓲᐃᑦ ᐊᑲᐅᙱᓕᐅᕈᑏᑦ ᑲᒪᒋᔭᐅᒐᔪᓚᐅᖅᑐᑦ ᐅᑯᐊᖑᔪᑦ: 

1. ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ (29%)  
2. ᑲᒪᒋᔭᕆᐊᖃᖅᑐᓄᑦ ᑲᒪᒥᒃ/ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐊᐅᓚᑕᐅᓂᖏᓐᓂᒃ ᓈᒻᒪᒃᓴᙱᓐᓂᕋᖅᑐᖅ (9%) 
3. ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ: ᑎᒥᒥᒍᑦ (6%) 

ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ ᑕᐃᓯᓯᒪᔪᖅ 44% ᐱᓕᕆᐊᒃᓴᖅ ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ. 
ᐅᓂᒃᑲᐅᓯᖃᕐᓂᖅ ᑲᔪᓯᓂᕆᔭᐅᕙᒃᑐᒥᒃ ᑕᐃᒪᐃᓕᔪᓐᓇᖅᐳᖅ ᐊᒥᓱᓄᑦ ᐱᔾᔪᑎᖃᕐᓗᓂ ᐃᓚᒋᔭᐅᒐᔪᒃᐸᒃᖢᓂᓗ ᐃᑲᔪᕐᓂᕐᒧᑦ 
ᐃᖅᑲᓇᐃᔭᖅᑎᒥᒃ. ᑖᓐᓇ ᐱᔾᔪᑕᐅᔪᖅ ᒪᑐᐃᖅᑕᐅᒐᔪᒃᐳᖅ ᒪᑐᔭᐅᕙᒃᖢᓂᓗ ᑕᕝᕙᓂᑦᑕᐃᓐᓇᖅ ᐅᓪᓗᕐᒥ, ᐊᒻᒪᓗ ᐊᑐᖅᑕᐅᕙᒃᖢᓂ 
ᑎᑎᕋᖅᓯᒪᔪᓂ ᖃᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐅᖃᐅᔾᔨᔭᕆᐊᖃᓚᐅᕐᒪᖔᑕ ᑐᓂᓯᔭᕆᐊᖃᕐᒪᖔᑕᓘᓐᓃᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᐱᓕᕆᔾᔪᓯᐊᓪᓗᐊᑕᕆᔭᐅᔪᒧᑦ.  

ᑲᒪᒋᔭᕆᐊᖃᖅᑐᓄᑦ ᑲᒪᔨᒥᒃ/ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐊᐅᓚᑕᐅᓂᖏᓐᓂᒃ ᓈᒻᒪᒃᓴᙱᓐᓂᕋᖅᑐᑦ 
ᑎᑎᕋᐅᓯᕆᔭᐅᕙᓚᐅᖅᑐᖅ ᐃᖅᑲᓇᐃᔭᖅᑎᐅᑉ ᐃᓱᒫᓘᑎᒋᔭᖓ ᐱᔾᔪᑎᖃᙱᑦᑕᕌᖓᑦ ᐊᑐᐊᒐᕐᒥᒃ ᒪᓕᒐᕐᒥᒡᓘᓐᓃᑦ 
ᐱᔾᔪᑎᖃᕐᓂᖅᓴᐅᔭᕌᖓᓪᓗ ᑲᒪᒋᔭᕆᐊᖃᖅᑐᓄᑦ ᑲᒪᔩᑦ ᐅᕝᕙᓘᓐᓃᑦ ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑲᒪᒋᔭᖃᕐᒪᖔᑕ ᑕᒪᐃᑎᒍᑦ ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᓂᒃ. ᓄᓇᑦᓯᐊᕐᒥ, 22-ᖑᓚᐅᖅᑐᑦ 
ᓈᒻᒪᒃᓴᙱᓐᓂᕋᖅᑐᑦ (19 ᐋᖅᑭᒃᑕᐅᓪᓗᑎᒃ), ᐃᓅᖃᑎᖃᖅᐸᖕᓂᕐᒥ ᐊᑲᐅᙱᓕᐅᕈᑕᐅᔪᑦ ᑲᒪᒋᔭᕆᐊᖃᖅᑐᓄᑦ ᑲᒪᔨᒥᓄᑦ 
ᓈᒻᒪᒃᓴᙱᓐᓂᕋᕈᑕᐅᓛᖑᓪᓗᓂ 50%-ᓂᑦ ᑲᒪᒋᔭᕆᐊᖃᖅᑐᓄᑦ ᑲᒪᔨ/ᐱᓕᕆᐊᖑᔪᒥ ᑎᑎᖅᑲᑎᒍᑦ ᓴᓂᕐᕙᒃᓯᒪᔪᑦ ᐊᐅᓚᑕᐅᓂᖏᓐᓂᒃ 
ᓈᒻᒪᒃᓴᙱᓐᓂᕋᖅᑐᑦ. ᓄᓇᕗᒻᒥ, 30-ᖑᓚᐅᖅᑐᑦ ᓈᒻᒪᒃᓴᙱᓐᓂᕋᖅᑐᑦ (22 ᐋᖅᑭᒃᑕᐅᓪᓗᑎᒃ), 46%-ᖑᓪᓗᑎᒃ 
ᓈᒻᒪᒃᓴᙱᓐᓂᕋᖅᑐᓂᑦ ᑲᖓᒃᑰᕐᕕᖃᕐᓂᐅᔪᓄᑦ ᑐᕌᖓᔪᑦ.  

ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ: ᑎᑎᒥᒎᕐᓂᖓ ᑎᑎᕋᐅᓯᕆᔭᐅᓇᔭᖅᑐᖅ ᐃᖅᑲᓇᐃᔭᖅᑎᐅᑉ ᓇᓪᓕᐅᒃᑯᒫᖅᑖᕋᓱᖕᓂᖓ 
ᑎᒥᒥᒎᖅᑐᒧᑦ ᐋᒃᑳᖅᑕᐅᔭᕌᖓᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐃᑲᔪᑦᑎᐊᕐᓂᖅᓴᕋᓇᔭᖅᑕᖓ ᐃᖅᑲᓇᐃᔭᖅᑎ 
ᑐᑭᓯᐊᓂᖓᒍᑦ ᖃᓄᐃᓕᖓᓂᖏᓐᓂᒃ ᐅᖃᐅᔨᔪᓐᓇᕐᓂᒃᑯᓪᓗ ᖃᓄᐃᓕᐅᕆᐊᖃᕐᓂᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᐊᕐᒪᐅᒃ ᐱᔪᓐᓇᕐᕐᓂᖓ. ᐊᒥᓱᓂ ᑲᒪᒋᔭᐅᔪᓂ, ᐃᖅᑲᓇᐃᔭᖅᑏᑦ 
ᑐᓂᓯᒃᑲᓐᓂᕆᐊᖃᓲᖑᔪᑦ ᖃᐅᔨᒃᑲᐃᔾᔪᑎᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᐊᕐᒪᐅᒃ ᓇᓪᓕᐅᒃᑯᒫᖅᑖᕋᓱᖕᓂᖅ (ᐆᒃᑑᑎᒋᓪᓗᒋᑦ: ᐋᓐᓂᐊᕐᕕᖕᒥᑦ ᑐᑭᓯᓇᖅᓯᑎᑕᐅᒃᑲᓐᓂᕐᓗᓂ 
ᐋᓐᓂᕐᓂᕆᓚᐅᖅᑕᖓᓄᑦ, ᓇᓗᓇᐃᔭᑦᑎᐊᒃᑲᓐᓂᕐᓗᒍ ᖃᓄᖅ ᐋᓐᓂᓚᐅᕐᒪᖔᑦ, ᐊᓯᖏᓪᓗ). ᐊᑯᓂᐅᑐᐃᓐᓇᕆᐊᓕᒃ, ᑭᓯᐊᓂ 
ᓈᒻᒪᒃᑐᒥᒃ ᐊᒃᑐᐃᓯᒪᒍᑎᒃ ᐋᓐᓂᓚᐅᕐᓂᖓ ᐊᒻᒪᓗ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᕕᖕᒥ ᐱᓕᕆᔭᕆᐊᖃᖅᑕᖏᑦ, ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᓇᓪᓕᐅᒃᑯᒫᓕᕆᔨᒃᑯᑦ ᓇᓕᒧᒌᒃᑎᑦᑎᑦᑎᐊᖃᑦᑕᖅᑐᑦ ᓈᒻᒪᒃᐸᒃᖢᑎᒡᓗ 
ᐃᓱᒪᓕᐊᕆᔭᖏᑦ.  

  
ᕿᒥᕐᕈᓂᖅ ᑐᓂᔭᐅᔪᓂᒃ ᐊᔪᐃᓐᓇᖅᑐᓂᒃ ᑐᓂᔭᐅᔪᑦ 

 
ᕿᒥᕐᕈᐊᖅᑕᐅᕙᓪᓕᐊᔪᑦ ᐱᐅᓯᖅᓴᑎᒍᑦ 

ᐊᓂᒍᐃᔪᑦ 
ᓱᓕ 

ᐃᓱᒪᓕᐅᕈᑕᐅᔭᕆᐊᓖᑦ 
ᐊᔪᐃᓐᓇᕐᓂᕐᒧᑦ 

ᑐᒃᓯᕋᖅᑐᑦ 
ᐱᐅᓯᖅᓴᑎᒍᑦ 
ᐊᓂᒍᐃᔪᑦ 

ᓄᖅᑲᖔᖅᑐᑦ 
ᑕᐃᑲᙵᓂᑦ 2023-ᒥᑦ 1 0 0 ᐊᑐᙱᑦᑐᖅ 

ᓄᖅᑲᖔᖅᑐᑦ 
ᑕᐃᑲᙵᓂᑦ 2024-ᒥᑦ 9 6 1 ᐊᑐᙱᑦᑐᖅ 

ᕿᒥᕐᕈᐊᕐᓂᐅᓚᐅᖅᑐᖅ 
2025-ᒥᑦ 12 2 9 0 0 

ᑲᑎᓪᓗᒋᑦ: 22 8 10   

 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᓈᒻᒪᒐᓱᒋᒑᖓᒥᒋᑦ ᖃᐅᔨᒃᑲᐃᔾᔪᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔪᓐᓇᕐᓂᖏᓐᓄᑦ, ᑭᓯᐊᓂ ᓱᓕ ᐃᓱᒪᒃᓴᖅᓯᐅᕈᑕᐅᒃᑲᓐᓂᓚᐅᖅᑎᓪᓗᒍ ᐋᒃᑖᖅᑕᐅᓕᓚᐅᖅᑐᑦ, 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᑭᒡᒐᖅᑐᐃᔪᓐᓇᖅᑐᖅ ᐱᔾᔪᔾᔨᓗᓂᐅᒃ ᐃᖅᑲᓇᐃᔭᖅᑎ ᐅᓐᓂᕐᓗᖕᓂᐅᔪᒥ. ᑖᓐᓇ 
ᐊᑐᖅᑐᖅ ᑐᓂᔭᐅᔪᓄᑦ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑲᑎᒪᔨᓄᑦ.  

12-ᓂᒃ ᐃᓯᒪᓕᐊᕆᔭᐅᓚᐅᖅᑐᓂᒃ ᐱᓚᐅᖅᑕᑦᑎᓐᓂᒃ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᖏᓐᓂᑦ 2025-ᒥ, 67% ᐃᖅᑲᓇᐃᔭᖅᑎᓄᑦ 
ᓈᒻᒪᖕᓂᖅᓴᐅᓚᐅᖅᑐᑦ. ᐱᖃᑦᑕᓚᐅᖅᑕᕗᑦ ᕿᒥᕐᕈᐊᕐᓂᕐᒧᑦ ᐃᓱᒪᓕᐅᖅᑕᐅᔪᖅ, ᐊᑯᓐᓂᖅᓱᖅᑕᐅᓪᓗᓂ, 197.78-ᓂᒃ ᐱᔅᓇᓯᓄᑦ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2025 ᒪᑉᐱᖅᑐᒐᖅ 20 ᐅᑯᓇᓂ 20 

ᐃᓪᓗᕆᔭᐅᔪᓂᒃ ᑕᐃᒪᙵᓂᑦ ᓯᕗᓪᓕᖅᐹᕐᒥ ᑐᓂᓯᔪᖃᓚᐅᖅᑎᓪᓗᒍ. ᑐᓂᓯᓚᐅᙱᑦᑐᒍᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ 
ᑲᑎᒪᔨᓄᑦ 2025-ᒥ.  
 

4.0  ᖃᐅᔨᒋᐊᕐᕕᖓᓄᑦ ᑐᑭᓯᒋᐊᕈᑏᑦ 
ᒪᐃᔭ ᓕᐸᐃᔾ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨ 

ᖃᕋᓴᐅᔭᒃᑯᑦ: advisor@workersadvisor.ca 
ᐊᓪᓚᕕᖓ: 867 920.3006  
ᓱᑲᔪᒃᑯᑦ: 867 669.0995 
ᐊᓪᓚᕕᓪᓚᕆᖓ: ᐃᓪᓗᕈᓯᖅ 207-4817 49th ᐊᑐᕆᐊᖅ, ᔨᐊᓗᓇᐃᕝ, ᓄᓇᑦᓯᐊᖅ X1A 3S7 (ᐱᓐᖑᐊᕐᕕᒃ ᑐᖑᔪᕈᔪᑦᑐᖅ 
ᐃᓪᓗᖅ, 2 ᓇᑎᖓ) 


